
Útdráttur:	  

Í	   kjölfar	   þess	   að	   auglýsingar	   urðu	   hluti	   af	   daglegu	   lífi	   flestra	   jarðarbúa	   hafa	   alls	   konar	  

vandamál	   sprottið	   upp.	   Eitt	   algengt	   slíkt	   vandamál	   er	   óöryggi	   fólks	   tengt	   líkamanum.	  

Auglýsingar,	  þar	  sem	  neytendum	  er	  sagt	  á	  skýran	  hátt	  hvernig	  þeir	  eigi	  að	  vera,	  eru	  ein	  af	  

mörgum	  ástæðum	  fyrir	  þessu.	  Ákveðnar	  hugmyndir	  koma	  til	  um	  það	  hvernig	  kynin	  eiga	  að	  

hegða	  sér	  en	  þetta	  tengist	  ekki	  einungis	  auglýsingum,	  heldur	  gömlum,	  úreltum	  hugmyndum	  

um	  kynjahlutverk,	  en	  auglýsingarnar	   í	   raun	  viðhalda	  þessum	  gömlu	  hugmyndum.	  Markmið	  

þessarar	  ritgerðar	  er	  að	  skoða	  kenningar	  innan	  mannfræði	  tengdar	  líkamanum	  og	  nota	  þær	  

samhliða	  hugtakinu	  vald	  til	  þess	  að	  komast	  að	  lokum	  að	  þeirri	  niðurstöðu	  að	  auglýsingar	  hafa	  

í	  raun	  óformlegt	  vald	  yfir	  líkömum	  fólks.	  Ég	  skoða	  þessar	  kenningar	  í	  því	  skyni	  að	  varpa	  ljósi	  á	  

spurninguna:	   hvernig	   er	   hægt	   að	   útskýra	   tengsl	   líkamans	   við	   vald	   og	   hver	   er	   það	   sem	  

ákvarðar	  hvernig	  temja	  eigi	   líkamann?	  Erfitt	  er	  að	  komast	  að	  endanlegri	  lausn	  þegar	  kemur	  

að	  þessu	  þar	  sem	  þetta	  er	  allt	  saman	  rótgróið	  í	  menningu	  vestrænna	  samfélaga	  en	  svo	  virðist	  

vera	  að	  þegar	  kemur	  að	  því	  hvernig	  við	  „eigum”	  að	  hegða	  okkur,	  skiptir	  það	  lykilmáli	  hvaða	  

kynjahlutverk	  hver	  og	  einn	  er	  að	  reyna	  að	  uppfylla.	  

	  

Lykilorð:	  vald,	  kynjahlutverk,	  auglýsingar,	  karlmennska,	  kvenleiki,	  tamning.	  

Abstract:	  

In	  the	  wake	  of	  advertisements	  becoming	  part	  of	  nearly	  every	  earthling’s	  daily	  life,	  all	  kinds	  of	  

problems	   have	   risen.	   One	   common	   problem	   is	   people’s	   body-‐related	   insecurities.	  

Advertisements,	  where	  consumers	  are	  told,	   in	  a	  very	  clear	  way,	  what	  they	  should	  look	  like	  

and	   how	   they	   should	   behave	   are,	   partly,	   to	   blame.	   Certain	   ideas	   emerge	   about	   how	   the	  

sexes	  should	  behave	  but	   this	  does	  not	  only	  have	  to	  do	  with	  advertisements,	  but	  also	  with	  

old,	   obsolete	   ideas	   about	   gender	   roles,	   which	   advertisements	   preserve	   in	   a	   way.	   The	  

purpose	  of	  this	  paper	  is	  to	  look	  at	  anthropological	  theories	  concerning	  the	  concept	  of	  power	  

to	  eventually	  conclude	  that	  advertisements	  hold	  an	  informal	  power	  over	  people’s	  bodies.	   I	  

look	   at	   these	   theories	   to	   try	   and	   answer	   the	   question:	   how	   can	   the	   connection	   between	  

power	  and	  the	  body	  be	  explained	  and	  who	  is	  it	  that	  decides	  how	  the	  body	  should	  be	  tamed?	  

It	   is	   difficult	   to	   come	   to	   a	   conclusion	   in	   this	  matter	   because	   this	   is	   all	   deep-‐rooted	   in	   the	  

cultures	  of	  western	  civilizations	  but	  when	  it	  comes	  to	  how	  we	  should	  behave,	  gender	  roles	  

and	  sex	  is	  key.	  

	  

Key	  Words:	  power,	  gender	  roles,	  advertisements,	  masculinity,	  femininity,	  taming.	  

The	  world	   is	   increasingly	  designed	  to	  depress	  us.	  Happiness	   isn’t	  very	  good	  for	  the	  economy.	   If	  we	  
were	   happy	   with	   what	   we	   had,	   why	   would	   we	   need	   more?	   How	   do	   you	   sell	   an	   anti-‐ageing	  
moisturiser?	  You	  make	  someone	  worry	  about	  ageing.	  How	  do	  you	  get	  people	  to	  vote	  for	  a	  political	  
party?	  You	  make	  them	  worry	  about	  immigration.	  How	  do	  you	  get	  them	  to	  buy	  insurance?	  By	  making	  
them	  worry	   about	   everything.	  How	  do	   you	   get	   them	   to	  have	  plastic	   surgery?	  By	  highlighting	   their	  
physical	  flaws.	  How	  do	  you	  get	  them	  to	  watch	  a	  tv	  show?	  By	  making	  them	  worry	  about	  missing	  out.	  
How	  do	  you	  get	  them	  to	  buy	  a	  new	  smartphone?	  By	  making	  them	  feel	  like	  they	  are	  being	  left	  behind.	  
To	  be	  calm	  becomes	  a	  kind	  of	  revolutionary	  act.	  To	  be	  happy	  with	  your	  own	  non-‐upgraded	  existence.	  
To	  be	  comfortable	  with	  our	  messy,	  human	  selves,	  would	  not	  be	  good	  for	  business.	  
(Haig,	  2015,	  bls.	  189).	  
	  

1	  Inngangur	  

1.1.	  Tenging	  mín	  við	  efnið,	  hver	  er	  ég?	  

Á	   fyrsta	   árinu	   mínu	   í	   mannfræði	   við	   Háskóla	   Íslands	   fengum	   við	   að	   skrifa	   eina	   stutta	  

heimildaritgerð	   um	   sjálfvalið	   efni	   og	   þá	   hugsaði	   ég	  með	  mér	   hvað	   það	   væri	   sem	  ég	   hefði	  

áhuga	  á.	   Ég	   fór	  að	   lesa	  mig	   til	   og	  endaði	  á	  að	   skrifa	   ritgerð	   sem	   fjallaði	  um	  birtingarmynd	  

kvenna	  í	  auglýsingum,	  en	  þar	  kviknaði	  áhuginn.	  Mig	  langaði	  því	  að	  fjalla	  um	  þetta	  efni	  vegna	  

þess	  að	  ég	  vildi	   varpa	   ljósi	  á	  upphaf	  og	   rót	  vandamálsins,	   sem	  er	  óheilbrigð	  birtingarmynd	  

kynjanna	  í	  fjölmiðlum,	  og	  þá	  sérstaklega	  í	  auglýsingum.	  Þetta	  er	  tilraun	  mín	  til	  þess	  að	  skilja	  

hvaðan	  þær	  félagslegu	  reglur	  um	  líkamann	  koma.	  

Frá	  unga	  	  aldri	  fór	  ég	  að	  spá	  og	  spekúlera	  í	  líkamanum	  	  og	  birtingarmyndum	  	  hans.	  Ég	  

var	   alltaf	  mjög	   grönn	   sem	  barn	   og	   er	   enn.	   En	   á	   barnæskuárum	   virtist	   ég	   bara	   lengjast	   en	  

aldrei	   bæta	   á	   mig,	   sem	   varð	   ástæða	   fyrir	   stríðni	   hjá	   bekkjarfélögum	   og	   ég	   varð	   mjög	  

meðvituð	  um	  að	  minn	  líkami	  væri	  öðruvísi	  en	  allir	  hinir.	  Ég	  óskaði	  þess	  að	  ég	  gæti	  bara	  verið	  

eins	  og	  allar	  hinar	  stelpurnar,	  með	  stærri	  læri,	  stærri	  rass	  og	  brjóst.	  Þessi	  óskhyggja	  mín	  var	  

öfug	  við	  það	  sem	  flestar	  stelpur	  hugsa	  í	  dag	  en	  það	  skipti	  mig	  ekki	  máli,	  ég	  vildi	  bara	  falla	  inn	  

í	  hópinn.	  Það	  var	  þá	  sem	  ég	  uppgötvaði	  hvað	  útlit	  manns	  getur	  skipt	  miklu	  máli	  og	  hvers	  er	  í	  

raun	  ætlast	   til	  af	  okkur	  sem	  virkir	  meðlimir	  samfélags,	  og	  þá	  sérstaklega	  sem	  kona.	  Seinna	  

meir	   fór	   ég	   að	   átta	   mig	   á	   því	   að	   útlit	   mitt	   var	   það	   sem	   var	   alls	   staðar	   í	   auglýsingum	   og	  

bíómyndum,	  það	  vildu	  allir	  vera	  eða	  verða	  grannir.	  Það	  fannst	  mér	  ótrúlegt,	  að	  einhver	  skyldi	  

óska	   sér	  þessa	  óhamingju.	  Það	  var	  þá	   sem	   fyrirsætustörfin	  hófust	  hjá	  mér	  en	  þá	  áttaði	  ég	  

mig	  á	  því	  hvað	  tískuheimurinn	  er	  brenglaður	  og	  hvað	  það	  er	  skaðlegt	  fyrir	  ungar	  stelpur	  að	  

umgangast	   eitthvað	   sem	   snertir	   þann	   heim.	   Á	   þeim	   tíma	   tók	   hugsunargangurinn	  minn	   u-‐

beygju	  og	  allt	  einu	  fór	  ég	  að	  óttast	  að	  ég	  væri	  ekki	  nógu	  mjó.	  Sem	  betur	  fer	  óx	  þetta	  af	  mér,	  

og	  ég	  pæli	  ekki	  

jafn	  mikið	  í	  þessu	  og	  ég	  gerði,	  en	  ég	  ætla	  ekki	  að	  ljúga,	  þetta	  er	  alltaf	  bakvið	  eyrað	  á	  mér.	  En	  

ég	  reyni	  bara	  að	  einbeita	  mér	  að	  því	  að	  líða	  vel,	  því	  vanlíðan	  sem	  kemur	  vegna	  útlitsóöryggis	  

ætti	  ekki	  að	  vera	  vandamál	  hjá	  neinum,	  því	  það	  er	  vandamál	  sem	  kerfið	  hefur	  skapað	  til	  þess	  

að	  selja	  vörur.	  

1.2.	  Yfirlit	  yfir	  efni	  ritgerðarinnar	  og	  markmið	  

Í	  heimi	  þar	  sem	  við	  erum	  endalaust	  öll	  undir	  smásjá	  og	  verðum	  stanslaust	  fyrir	  áreitinu	  sem	  	  

umlykur	  okkur	  er	  áhugavert	  að	  staldra	  aðeins	  við	  og	  hugsa	  hvaðan	  sú	  hugmyndafræði	  sem	  

við	   lifum	  eftir	  kemur,	  hver	  bjó	  hana	  til	  og	  hver	  viðheldur	  henni?	  Við	   lifum	  í	  veröld	  þar	  sem	  	  

fólk	   er	  mjög	  margbreytilegt	   en	   það	   sem	   aðskilur	  mannfólkið	   á	   sem	   skýrastan	   hátt	   er	   kyn.	  

Líffræðilegt	   kyn	   er	   eitt	   en	   félagslegt	   kyn	   er	   annað.	  Hvernig	   við	   upplifum	  okkur	   í	   garð	   hins	  

kynsins	  eða	  þá	  bara	  í	  þessum	  heimi	  er	  oftast	  eftir	  ákveðnum	  félagslega	  ákvörðuðum	  staðli.	  

Af	  okkur	  er	  ætlast	  ákveðin	  hegðun,	  en	  bæði	  kynin	  hafa	  sínar	  uppskriftir	   	  af	  því	  sem	  má	  og	  

ekki	   má,	   af	   því	   hvernig	   	   maður	   „á“	   að	   koma	   fram.	   Hvaðan	   koma	   þessar	   uppskriftir	   og	  

hugmyndir	  um	  það	  hvað	  sé	  rétt	  og	  rangt?	  Eins	  og	  mannfræðingurinn	  Marcel	  Mauss	  (1934)	  

sagði,	  þá	  er	  líkaminn	  verkfæri	  mannsins	  til	  að	  tjá	  hver	  hann	  er	  og	  hvað	  hefur	  mótað	  hann.	  	  

	   Í	  ritgerðinni	  mun	  ég	  leitast	  eftir	  því	  að	  varpa	  ljósi	  á	  spurninguna:	  hvernig	  er	  hægt	  að	  

útskýra	  tengsl	  líkamans	  við	  vald	  og	  hver	  er	  það	  sem	  ákvarðar	  hvernig	  temja	  eigi	  líkamann?	  Til	  

þess	  að	  svara	  henni	  mun	  ég	  notast	  við	  kenningar	  Michel	  Foucault	  (1975,	  1990)	  meðal	  annars	  

og	  tengja	  kenningar	  hans	  um	  tamningu	  líkamans	  við	  það	  félagslega	  taumhald	  sem	  konur	  	  lifa	  

við	  annars	  vegar	  og	  karlmenn	  hins	  vegar.	  Einnig	  mun	  ég	  styðjast	  við	  kenningar	  margra	  félags-‐	  

og	  mannfræðinga	  til	  þess	  að	  reyna	  að	  komast	  að	  ákveðinni	  niðurstöðu	  um	  stöðu	  líkamans	  og	  

það	  vald	  sem	  hann	  getur	  veitt	  fólki	  eða	  svipt	  það	  því.	  Tilgangurinn	  með	  því	  að	  varpa	  ljósi	  á	  

þetta	  mál	  er	  fyrir	  mig	  að	  skilja	  aðeins	  betur	  kerfið,	  	  þ.e.	  hina	  ráðandi	  pólitísku	  og	  félagslegu	  

yfirbyggingu	  ,	  hvaðan	  sá	  heimur	  er	  í	  dag	  og	  hvaðan	  hlutir	  eins	  og	  neysluhyggja,	  sjálfsdýrkun	  

og	  valdamisnotkun	  kemur.	  Einnig	  vil	  ég	  skoða	  þetta	  til	  að	  skilja	  betur	  það	  óöryggi	  sem	  býr	  í	  

alltof	  mörgum	  einstaklingum,	  því	  í	  mínum	  huga	  eru	  það	  þessar	  fyrirfram	  ákveðnu	  hugmyndir	  

um	  kynin	  sem	  	  því	  valda,	  og	  kerfið	  hefur	  margar	  leiði	  til	  þess	  að	  beita	  valdi	  sínu	  og	  áhrifum.	  

Fjölmiðlar	  eru	   stundum	  kallaðir	   fjórða	  valdið	  en	  með	  því	  er	   verið	  að	  meina	  að	  þeir	  

hafa	  áhrif	  á	  alla	  jarðbúa	  á	  einn	  eða	  annan	  hátt	  (Schultz,	  1998).	  Fjölmiðlar	  stjórna	  umræðunni	  

og	  vegna	  þess	  hafa	  þeir	  vald	  til	  þess	  að	  koma	  þeim	  upplýsingum	  til	  fólks	  	  sem	  þeim	  sýnist,	  og	  

það	  er	  hægt	  að	  segja	  að	  þeir	   taki	  þátt	   í	  að	  móta	  skoðanir	   fólks.	  Fjölmiðlar	  reyna	  á	  margan	  

hátt	  að	  miðla	  því	  til	  neytandans	  hvernig	  hann	  á	  að	  vera.	  Hvernig	  hann	  á	  að	  haga	  sér,	  í	  hverju	  

hann	  skal	  klæðast	  og	  hvaða	  vörur	  hann	  þarf	  að	  kaupa	  til	  þess	  að	  ná	  þeim	  árangri,	  sem	  skapar	  

ímynd	  um	   fullkomnun.	   Þannig	  mætti	   segja	   að	   kapítalisminn	   í	   grunninn	   virki,	   en	  heimurinn	  

snýst	  í	  kringum	  peninga	  en	  peningarnir	  koma	  	  meðal	  annars	  vegna	  neyslu	  neytenda	  sem	  eru	  

óöruggir	  með	   sig	   vegna	   þeirra	   ímynda	   sem	   er	   búið	   að	   sýna	   þeim	   af	   því	   sem	   talið	   er	   vera	  

fullkomið.	  Markmiðinu	  er	   að	   sjálfsögðu	  ekki	   hægt	   að	  ná	  og	  því	   er	  þessi	   viðskiptahugmynd	  

sniðug	  á	  þann	  hátt	  að	  hún	  mun	  aldrei	  hætta	  að	  virka.	  Það	  eru	  alltaf	  fleiri	  skref	  sem	  hægt	  er	  

að	  taka	  í	  átt	  að	  fullkomnum,	  sem	  eru	  þau	  skref	  sem	  koma	  í	  formi	  aukinnar	  neyslu.	  Stjórnun	  á	  

líkamanum	   er	   því	   þörf	   til	   þess	   að	   tannhjól	   hins	   kapítalíska	   kerfis	   haldi	   áfram	   að	   snúast	  

(Nichter	  og	  Nichter,	  1991).	  	  

Það	  þarf	  ekki	  að	  leita	  langt	  til	  þess	  að	  sjá	  skýr	  dæmi	  um	  þann	  mun	  sem	  er	  á	  milli	  þess	  

hvernig	   fjallað	  er	  um	  konur	  og	   karla	   í	   fjölmiðlum.	  Til	   dæmis	  er	  umfjöllun	   	   í	   íþróttum	  mjög	  

kynjuð	   og	   það	   virðist	   vera	   sem	   að	   karlar	   fái	   verðskuldaða	   umfjöllun	   fyrir	   afrek	   sín,	   en	  

einhverra	  hluta	  vegna	  er	  fjallað	  um	  konur	  á	  gjörólíkan	  hátt.	  	  Skýrt	  dæmi	  um	  þessa	  umfjöllun	  

er	   þegar	   ungverska	   sundkonan	   Katinka	   Hosszú	   setti	   nýtt	   heimsmet	   á	   nýliðnum	  

Ólympíuleikunum,	   en	   það	   fyrsta	   sem	   karlkyns	   lýsandi	   gerði	   var	   að	   hrósa	   þjálfara	   hennar	  

(karlkyns)	   og	   eiginmanni.	   Þetta	   vakti	   töluverða	   reiði	   á	   samfélagsmiðlum	   að	   svona	   skyldi	  

ennþá	   viðgangast	   árið	  2016	   („Women	  are”,	   2016).	   Fjallað	  er	  um	  klæðaburð	   kvenna	   í	  mun	  

meiri	  mæli	  en	  er	  gert	  hjá	  körlum	  en	  boð	  og	  bönn	  hvað	  varðar	  klæðnað	  kvenna	  endurspeglast	  

sem	  best	  í	  núverandi	  umræðu	  um	  „búrkíni”	  eða	  sundklæði	  sem	  múslimskar	  konur	  velja	  sér	  til	  

þess	  að	  halda	  	  hulunni	  áfram	  á	  höfði	  og	  líkama	  í	  sundi	  eða	  á	  ströndinni.	  Sá	  klæðnaður	  hefur	  

sem	  dæmi	  verið	  bannaður	  víða	  í	  Frakklandi	  og	  konur	  á	  ströndum	  beðnar	  um	  að	  fara	  úr	  þeim	  

klæðum,	   en	   þetta	   er	   til	   dæmis	   andstætt	   við	   þá	   hugmynd	   sem	   ríkti	   um	   klæðaburð	   kvenna	  

fyrir	  um	  það	  bil	  60	  árum,	  en	  þá	  var	  verið	  að	  mæla	  lengd	  pilsa	  hjá	  stúlkum	  til	  að	  sjá	  til	  þess	  að	  

þær	  væru	  ekki	  að	  sýna	  of	  mikið	  skinn	  (Quinn,	  2016).	  Í	  þessari	  ritgerð	  leitast	  ég	  við	  að	  svara	  

þeirri	   spurningu,	  hvernig	   er	   hægt	   að	   útskýra	   tengsl	   líkamans	   við	   vald	   og	   hver	   er	   það	   sem	  

ákvarðar	  hvernig	  temja	  eigi	  líkamann?	  

Þessi	  	  ritgerð	  	  skiptist	  í	  fjóra	  kafla.	  Að	  inngangi	  loknum	  er	  kenningakafli.	  Í	  honum	  fer	  

ég	   yfir	   helstu	   hugtök	   sem	   ég	   mun	   nota	   í	   ritgerðinni,	   einnig	   mun	   ég	   kynna	   þá	   helstu	  

fræðimenn	   sem	  ég	  nota	  mér	   til	   rökstuðnings	  og	   kenningarnar	   sem	  ég	   styð	  mig	   við.	  Annar	  

kaflinn	  er	  til	  þess	  að	  gera	  greinamun	  á	  kynjahlutverki	  kvenna	  annars	  vegar	  og	  kynjahlutverki	  

karla	  hins	  vegar,	  einnig	  þræði	  ég	  þá	  umræðu	  saman	  við	  hugtakið	  vald	  í	  samhengi	  við	  Michel	  

Foucault	  (1975)	  og	  skrif	  hans	  um	  tamningu	  og	  aga	  líkamans.	  Kynjahlutverk	  kvenna	  ræði	  ég	  í	  

samhengi	   við	   umræðu	  Michelle	   Rosaldo	   (1980)	   og	   Sherry	  Ortner	   (1974)	   um	  það	   af	   hverju	  

konur	   virðast,	   í	   öllum	   samfélögum,	   vera	   óæðri	   og	   undirokaðar	   en	   ég	  mun	   nota	   kenningu	  

Ortner	   (1974)	   um	   tengingu	   kvenna	   við	   náttúru	   og	   tengingu	   karla	   við	  menningu.	   En	   einnig	  

notast	   ég	   mikið	   við	   skrif	   Sandru	   Lee	   Bartky	   (1997)	   um	   það	   hvers	   er	   ætlast	   til	   af	   konum	  

útlitslega.	  Ég	   fjalla	  um	  karlmennsku	  og	  gerðir	  hennar	  og	   fer	  þaðan	  yfir	   í	  valdið	  sem	  tengist	  

karlmennsku.	  Þar	   sem	  ég	  mun	  ræða	  skaðleg	  áhrif	   sem	  staðlaðar	  myndir	  og	  hugmyndir	  um	  

kynin	  geta	  haft,	  er	  ein	   	  afleiðing	  sem	  ég	  mun	  fjalla	  um,	  en	  það	  er	  hugmyndin	  um	  skaðlega	  

karlmennsku	   (Ásta	   Jóhannsdóttir	   og	   Kristín	   Anna	   Hjálmarsdóttir,	   2011),	   en	   það	  mun	   vera	  

þegar	  ímynd	  karlmennskunnar	  gengur	  svo	  langt	  út	  í	  öfgar	  að	  allt	  sem	  utan	  þess	  er,	  telst	  ekki	  

vera	  „töff”.	  Vald	  er	  eitthvað	  sem	  oft	  er	  tengt	  við	  karlmenn,	  og	  langaði	  mig	  einnig	  að	  skoða	  

ímyndir	  karlmennsku	  í	  samhengi	  við	  það.	  Ég	  styðst	  við	  greinar	  eftir	  Robert	  D.	  Dean	  (1988)	  og	  

Maiju	  Wuokku	  (2011)	  þar	  sem	  þau	  fjalla	  báðar	  um	  tvo	  ólíka	  forseta,	   í	   tveimur	  mismunandi	  

heimsálfum,	   sem	   þurftu	   á	   kjörtímabilum	   sínum	   að	   viðhalda	   ákveðinni	   ímynd	   um	  

karlmennsku	  til	  þess	  að	  almúginn	  myndi	  hafa	  trú	  á	  valdi	  þeirra.	  Einnig	  fer	  ég	  stuttlega	  í	  stöðu	  

feðra	  á	  Íslandi	  og	  styðst	  þar	  við	  umfjöllun	  Ingólfs	  V.	  Gíslasonar	  (2010).	  	  

Þriðji	   kaflinn	   er	   meginmál	   ritgerðarinnar	   en	   í	   honum	   fjalla	   ég	   um	   líkamann	   og	  

kenningar	   um	   hann,	   kynin	   og	   tamningu	   líkamans.	   Þar	   notast	   ég	   við	   kenningar	   Michel	  

Foucault	  (1975)	  um	  tamningu	  líkamans	  en	  henni	  líki	  ég	  við	  fegurðarstaðla	  og	  umhirðu	  líkama	  

kvenna,	  en	  Sandra	  Lee	  Bartky	  mun	  vera	  höfundur	  meginrökstuðnings	  þess	  (1997).	  Einnig	  fer	  

ég	   aðeins	   inn	   á	   rýmin	   í	   samhengi	   við	   líkamann	   og	   hvernig	   líkaminn	   getur	   takmarkað	   vald	  

fólks	   inn	   í	  mismunandi	   rýmum.	   Ég	   fjalla	   þar	   um	   fjölmiðla	   í	   samhengi	   við	   kyn,	   og	   rek	   sögu	  

auglýsinga	  og	  reyni	  þannig	  að	  komast	  að	  því	  hvernig	  auglýsingar	  fóru	  að	  vera	  svona	  stór	  hluti	  

í	   lífi	  okkar	  og	  hvaða	  afleiðingar	  þær	  geta	  haft	  á	  það	  hvernig	   fólk	  upplifir	   sig.	  Væntingar	   	   til	  

fólks	   eru	   nefnilega	  miklar	   og	   hafa	   auglýsingar	   	   valdið	   að	   gera	   fólki	   (neytendum)	   það	   ljóst	  

hvernig	   það	   á	   að	   vera	   og	   hvað	   það	   á	   að	   gera.	   Út	   frá	   því	   fjalla	   ég	   um	   stöðu	   kvenna	   í	  

samfélaginu	  og	  hvað	  hún	  endurspeglast	  í	  auglýsingum,	  en	  kannski	  er	  það	  spurning	  um	  hvort	  

olli	  hverju.	  Að	  því	  loknu	  kemur	  niðurlag	  og	  síðan	  heimildaskrá.	  

2.	  Kenningaleg	  umræða	  

Hér	   verður	   farið	   yfir	   þau	   hugtök	   og	   kenningar	   sem	   ég	   hyggst	   nota	   í	   ritgerðinni	   og	   hvaða	  

fræðimenn	   ég	   nota	   til	   þess	   að	   rökstyðja	   mál	   mitt.	   Hér	   er	   yfirsýn	   og	   einhverskonar	  

verkfærakassi	   ritgerðarinnar.	   Í	   umfjöllun	   minni	   um	   líkamann	   fjalla	   ég	   um	   kenningar	   sem	  

koma	  að	  honum,	  um	  tamningu	  hans	  í	  samhengi	  við	  Michel	  Foucault	  og	  líkamann	  í	  samhengi	  

við	  kyn	  (1975).	  Ég	  kem	  inn	  á	  þau	  rými	  sem	  kynin	  eru	  leyfð	  í	  og	  hvað	  í	  rauninni	  upplifun	  fólks	  

getur	  verið	  mismunandi	  eftir	  kyni,	  þar	  nota	  ég	  skrif	  mannfræðinganna	  Bronislaw	  Malinowski	  

(1922)	   og	   Annette	   B.	  Weiner	   (1988)	  mér	   til	   stuðnings	   til	   þess	   að	   bera	   aðeins	   saman	   skrif	  

tveggja	   fræðimanna	   af	   ólíku	   kyni	   sem	   rannsökuðu	   sama	   vettvang,	   það	   er	   Tróbríandeyjar.	  

Þannig	  vil	  ég	  benda	  á	  að	  	  það	  skiptir	  miklu	  máli	  af	  hvoru	  kyni	  manneskja	  er	  upp	  á	  að	  öðlast	  

aðgang	  af	  mismunandi	  rýmum,	  félags	  og	  menningarlegum.	  Ég	  kem	  einnig	  inn	  á	  skrif	  Michael	  

Jackson	   (1995)	   í	   þessu	   samhengi	   en	   hann	   fjallar	   meðal	   annars	   um	  muninn	   á	   líkamsburði	  

heimilislausra	   fátæklinga	   og	   þeirra	   ríku	   í	   vettvangsrannsókn	   sem	   hann	   gerði	   í	   Ástralíu.	   Ég	  

byrja	  á	  því	  að	  gera	  grein	  fyrir	  hugtökunum	  kyn	  (e.	  sex)	  og	  kyngervi	  (e.	  gender).	  Hið	  fyrrnefnda	  

er	  einfaldlega	  það	  líffræðilega	  kyn	  sem	  hver	  og	  einn	  fæðist	  með	  en	  það	  seinna	  er	  félagslega	  

mótað	  af	  því	  rými	  sem	  hann/hún	  er	  í	  (Richardsson,	  2014).	  Mörkin	  þarna	  á	  milli	  geta	  stundum	  

verið	  óskýr	  en	  í	  ritgerðinni	  mun	  ég	  meðal	  annars	  fjalla	  um	  til	  hvers	  er	  ætlast	  	  af	  hvoru	  kyni	  

fyrir	  sig	  í	  samhengi	  við	  kyngervi.	  Í	  því	  samhengi	  er	  	  þess	  vegna	  einnig	  viðeigandi	  að	  minnast	  á	  

muninn	  á	  því	  að	  einhver	  sé	  karlmannlegur	  (e.	  masculine)	  og	  karlkyns	  (e.	  male)	  eða	  kvenleg	  

(e.	  feminine)	  og	  kvenkyns	  (e.	   female).	  En	  að	  vera	  karlmannlegur	  eða	  kvenleg	  eru	  eignleikar	  

sem	  tengjast	  	  kynjahlutverkum;	  manneskja	  getur	  annað	  hvort	  þótt	  uppfylla	  kynjahlutverk	  sitt	  

eða	   ekki	   en	   kvenkyns	   og	   karlkyns	   tengist	   líffræðilegu	   kyni,	   eða	   hvaða	   kynfæri	   manneskja	  

fæðist	  með.	  Þegar	  fjallað	  er	  um	  kynin	  er	  oft	  nokkur	  hætta	  á	  að	  hlutverk	  þeirra	  séu	  einfölduð	  

á	   þann	   hátt	   að	   þau	   eru	   sett	   upp	   sem	   andstæður,	   sem	   eitthvað	   gjörsamlega	   ólíkt,	   þar	   af	  

leiðandi	  skapast	  ákveðin	  tvíræðni	  á	  milli	  hins	  karllæga	  og	  hins	  kvenlega,	  en	  félagsleg	  hegðun	  

fólks	   er	   oftast	   flokkuð	   í	   kvenlegt	   og	   karlmannlegt	   (Leavy	   og	   Trier-‐Bieniek,	   2014).	   Algeng	  

dæmi	  um	  hegðun	  kynjanna	  er	  að	  konur	  eiga	  að	  vera	  stilltar	  og	  prúðar,	  nettar	  og	  fínar	  en	  að	  

karlar	  eigi	  að	  vera	  sterkir,	   leiðtogar	  og	  ekki	  miklar	   tilfinningaverur	   (Richardson,	  2014).	  Sem	  

börn,	   erum	   við	   böðuð	   upp	   úr	   staðalímyndum	   sem	   viðhalda	   þessari	   hugmynd	   um	   hegðun	  

kynjanna.	  	  

Ákveðið	   kerfi	   sem	   viðheldur	   þessum	   félaglega	   mótuðu	   hugmyndum	   um	   hvaða	  

hlutverk	   hvort	   kyn	   hefur	   er	   hið	   svokallaða	   feðraveldi	   (e.	   patriarchy)	   en	   það	   er	   félagslegt	  

yfirráðakerfi	  þar	   sem	  eldri	   karlmenn	   ráða	  og	  hafa	  völd	   í	   gegnum	  kerfisbundna	  undirskipun	  

kvenna	  (og	  oft	  ungra	  karla)	  (Walby,	  1990).	  Nýlegt	  hugtak	  sem	  sumir	  telja	  að	  eigi	  að	  koma	  í	  

stað	   fyrir	   hugtakið	   feðraveldi	   er	   kyriarchy,	   en	   það	   er	   hugtak	   sem	   femíníski	  

trúarbragðafræðingurinn	  Elisabeth	  Schussler	  Fiorenza	  (1992)	  gerði	  vinsælt,	  en	  það	  á	  við	  um	  

undirokun	  kvenna	  og	  karla	   	  á	  mun	  breiðari	  grundvelli;	  undirokunin	  getur	  verið	  vegna	  kyns,	  

stéttar,	   trúar	   eða	  menntunnar	   (Schussler	   Fiorenza,	   1992).	   Það	  eru	  ekki	   allir	   karlmenn	   sem	  

njóta	  góðs	  af	  feðraveldiskerfinu,	  heldur	  eru	  það	  örfáir	  sem	  hafa	  yfirhöndina,	  og	  þeir	  hafa	  þá	  

ekki	   einungis	   yfirhöndina	   yfir	   konum,	   heldur	   einnig	   yfir	   öðrum	   karlmönnum.	   Þetta	   tengist	  

ráðandi	  karlmennsku	  (e.	  hegemonic	  masculinity),	  sem	  er	  einnig	  hugtak	  sem	  ég	  mun	  koma	  inn	  

á,	  en	  það	  er	  sú	  hugmynd	  um	  að	  það	  séu	  til	  margar	  gerðir	  karlmennsku,	  en	  að	  ekki	  allir	  karlar	  

flokkist	  undir	  þá	  óskandi	  karlmennsku	  og	  eru	  því	  oft	  jaðarsettir	  (Connell,	  1995).	  

Vald	   (e.	   power)	   er	   lykilhugtak	   í	   ritgerðinni	   en	  Michel	   Foucault	   (1975)	   hefur	   skrifað	  

mikið	   um	   vald	   og	   tamningu	   líkamans	   en	   ég	   mun,	   með	   hjálp	   Söndru	   Lee	   Bartky	   (1997),	  

útskýra	   	   hvernig	   hægt	   er	   að	   tengja	   stranga	   stofnanabundna	   tamningu	   við	   taumhald	  

feðraveldisins	   á	   konum.	   Einnig	   mun	   ég	   notast	   við	   hugmyndir	   Foucault,	   eða	   hugtakið	   um	  

lífvald	  eða	  bio-‐power	  (1990).	  Lífvald	  er	  í	  raun	  þegar	  líkaminn	  er	  notaður	  í	  pólitísku	  samhengi	  

til	   þess	   að	   hafa	   vald	   yfir	  manneskjum,	   en	   líkaminn	   verður	   því	  með	   öðrum	   orðum	   tæki	   til	  

stjórnunnar	   (Foucault,	   1990).	   Að	   mati	   Foucault	   er	   líkaminn	   byggður	   á	   rökum,	   útfærður	   í	  

valdatengslum,	  sem	  beinast	  að	  kynjasviðinu.	  Hann	  lítur	  svo	  á	  að	  kyn	  sé	  pólitískt	  og	  að	  það	  sé	  

nauðsynlegt	   í	   uppbyggingu	   og	   notkun	   lífvalds	   (Foucault,	   1990).	   Hugmyndir	   Foucault	   um	  

tamningu	  líkamans	  eru	  í	  samhengi	  við	  fanga	  sem	  hann	  skrifar	  um	  í	  Discipline	  and	  Punish;	  The	  

Birth	  of	  The	  Prison	   (1975)	  en	  þar	   lýsir	  hann	  fangelsum	  og	  því	  kerfi	  sem	  notað	  er	  til	  að	  hafa	  

stjórn	  á	  föngum,	  hann	  lýsir	  því	  hvernig	  fangelsi	  eru	  uppsett	  og	  hvernig	  líkamlegt	  frelsi	  fanga	  

sé	  ekkert.	  Þeim	  er	  sagt	  hvenær	  þeir	  eigi	  að	  borða	  og	  drekka,	  sofa,	  þvo	  sér	  og	  svo	  framvegis	  

ásamt	   því	   að	   það	   er	   alltaf	   verið	   að	   fylgjast	  með	   þeim.	   Ég	  mun	   nota	   þetta	   í	   samhengi	   við	  

margskonar	  taumhald	  tengt	  líkamanum.	  	  

Að	  mati	  heimsspekingsins	  Susan	  Bordo	  (1989),	  er	  líkaminn	  myndlíking	  fyrir	  menningu	  

og	  rökstyður	  hún	  þá	  pælingu	  með	  því	  að	  styðjast	  við	  kenningar	  heimsspekinganna	  Plato	  og	  

Hobbes	   sem	  voru	  báðir	   sammála	  um	  að	   formfræði	   líkamans	   sé	  eins	  og	  kort	  af	  því	  hvernig	  

samfélagið	   er	   byggt	   upp	   og	   að	   þannig	   sé	   hægt	   að	   nota	   hann	   til	   stjórnunnar,	   sem	   sagt,	  

líkaminn	   er	   ekki	   einungis	   kort	   af	   því	   hvernig	   samfélagið	   virkar,	   heldur	   er	   hann	   einnig	  

hentugur	   locus	   (vettvangur)	   til	   þess	   að	   stjórna	   því	   félagslega	   í	   samfélaginu	   (Bordo,	  

1989).	  	  	  	  	  	  	  	  	  	  	  	  	  	  	  	  	  	  

Þegar	  ég	   fjalla	  um	  auglýsingarnar	  hér	  á	  eftir	  byrja	  ég	  á	  að	   rekja	   sögulegt	   samhengi	  

þeirra	  með	  hjálp	  Diane	  Barthel	  (1988);	  það	  er	  hvernig	  þörfin	  fyrir	  auglýsingar	  byrjaði,	  þaðan	  

skoða	   ég	   síðan	   hver/hverjir	   það	   eru	   sem	   segir	   neytandanum	   til	   í	   auglýsingum	   og	   hvaða	  

staðalímyndir	   koma	   þar	   fram.	   Ég	   enda	   á	   því	   hvernig	   fjölmiðlar	   koma	   þeim	   skilaboðum	   til	  

neytandans	  að	  hann	   sé	  ekki	  nógu	   flottur	  eða	  góður	   líkamlega	   séð.	   Ég	   fjalla	  um	  hvernig	   sú	  

staðlaða	  ímynd	  sem	  gefin	  er	  í	  fjölmiðlum	  á	  fólki,	  og	  þá	  aðallega	  auglýsingum,	  er	  óraunhæf	  og	  

nota	   umfjöllun	   Patricia	   Arend	   (2014)	   sem	   og	   Rosalind	   Gill	   (2008)	   en	   báðar	   skrifa	   þær	   um	  

skaðleg	  áhrif	  auglýsinga	  á	  sjálfsálit	  kvenna.	  Ég	  mun	  koma	  inn	  á	  hina	  algengu	  tengingu	  á	  milli	  

kvenna	  og	  náttúru	  annars	  vegar	  og	  karla	  og	  menningu	  hins	  vegar	  og	  styðst	  þar	  við	   	  Sherry	  

Ortner	   (1974)	   og	   hugmyndir	   hennar	   um	   tengsl	   kvenna	   við	   náttúruna	   og	   tengsl	   karla	   við	  

menningu.	  Ortner	  telur	  þá	  tengingu	  vera	  ástæðuna	  fyrir	  því	  að	  karlar	  og	  feðraveldið	  leyfi	  sér	  

að	  undiroka	  konur.	  Þá	  bendir	  mannfræðingurinn	  Michelle	  Rosaldo	  (1980)	  á	  að	  líffræðilegur	  

yfirburður	  karla	  	  geti	  ekki	  verið	  eina	  ástæðan	  fyrir	  ójafnri	  stöðu	  kvenna	  og	  segir	  meðal	  annars	  

að	  það	  þurfi	  að	  skoða	  kyn	  í	  pólitísku	  og	  félagslegu	  samhengi	  til	  þess	  að	  skilja	  það	  betur.	  Ég	  

tek	  undir	  með	  þeim	  um	  að	  þetta	  geti	  verið,	  að	  hluta	  til,	  ástæðan	  fyrir	  því	  að	  kvenmenn	  hafa	  

annað	   hlutverk	   í	   heiminum.	   Einnig	   er	   umfjöllun	   Simone	   De	   Beauvoir	   (1949)	   eins	   og	   lítill	  

rauður	  þráður	  í	  gegnum	  ritgerðina	  á	  þann	  hátt	  að	  margar	  fræðikonur	  (Ortner,	  1974,	  Rosaldo,	  

1980	  og	  Bartky,	  1997)	  nota	  skrif	  hennar	  mikið	  í	  greinum	  sínum	  til	  að	  til	  að	  rökstyðja	  mál	  sín	  

en	  einnig	  hafa	  skrif	  De	  Beauvoir	  verið	  grunnurinn	  af	  mörgum	  kenningum	  þeirra,	  þar	  sem	  hún	  

skrifaði	  mikið	  um	  stöðu	  kvenna	  gagnvart	  körlum	  og	  kerfinu.	  	  

2.1.	  Kynin	  og	  mannfræði	  

Í	   umræðunni	   um	   kynin	   innan	  mannfræðinnar	   eru	   ólíkar	   hugmyndir	   og	   kenningar	   um	   það	  

hvernig	   og	   af	   hverju	   kynjahlutverk	   eru	   til	   staðar.	   Claude	   Lévi-‐Strauss	   (1956)	   til	   að	  mynda	  

telur	  kjarnafjölskylduna	  vera	  grunninn	  af	  því	  af	  hvers	  vegna	  kynin	  eru	  svona	  háð	  hvort	  öðru	  

fjárhagslega	  og	  segir	  að	  það	  sé	  ekki	  líffræðilegur	  munur	  sem	  gerir	  öðru	  kyninu	  kleift	  að	  vinna	  

við	  eitthvað	  ákveðið	  en	  ekki	  hinu,	  heldur	  sé	  það	  menningarlega	  skapað	  til	  þess	  að	  telja	  fólki	  

trú	  um	  að	  hjónabönd	  séu	  betri	  en	  að	  vera	  einn,	   fjárhagslega	  og	   félagslega	   (í	  Brown	  1970).	  

Bronislaw	  Malinowski	  notar	  líffræðilegri	  nálgun	  í	  sinni	  kenningu	  um	  verkaskiptingu	  kynjanna,	  

en	  hann	  telur	  ástæðuna	  fyrir	  því	  að	  konur	  vinni	  léttari,	  leiðinlegri	  vinnu	  í	  samfélaginu	  vera	  sú	  

að	  þær	  eru	  veigaminna	  (e.	  weaker)	  kynið	  (í	  Brown,	  1970).	  Mannfræðingurinn	  Judith	  Brown	  

(1970)	  skoðar	  það	  hvernig	  verkaskipting	  virkar	  í	  samfélögum	  þar	  sem	  kerfið	  er	  ekki	  þannig	  að	  

það	  bjóði	  upp	  á	  barnapössun,	  leikskóla	  eða	  aðrar	  slíkar	  þjónustur/stofnanir	  en	  þar	  séu	  konur	  

bundnar	  við	  þau	  verk	  sem	  teljast	   léttari	  og	  endurtektarmikil	  vegna	  þess	  að	  þær	  þurfa	  oftar	  

en	  ekki	  að	  vera	  með	  barn	  eða	  börn	  með	  sér,	  og	  þá	  sé	  ekki	  hægt	  að	  vera	  á	  hlaupum	  eða	  á	  

veiðum	  til	  dæmis	  (Brown,	  1970).	  

Umfjöllun	   um	   ójafna	   stöðu	   kynjanna	   á	   sér	   langa	   sögu	   innan	   mannfræðinnar	   (sjá	  

umfjöllun	   í	  Women	  Writing	  Culture,	   1996,	   í	   Behar	   og	  Gordon	   (ritstjórar))	   en	  þær	  Michelle	  

Rosaldo	  og	  Sherry	  Ortner	  standa	  framarlega	  í	  þeirri	  víglínu.	  Í	  grein	  sinni	  Is	  Female	  to	  Male	  as	  

Nature	  Is	  to	  Culture?	   	  spyr	  Sherry	  Ortner	  (1974)	  sig	  eins	  og	  titillinn	  gefur	  til	  kynna	  hvort	  að	  

konur	   eða	   hið	   kvenlæga	   sé	   samansem	  náttúra?	  Og	   þá	   hvort	   að	   karlmenn	   séu	   þá	   jafnt	   og	  

menning?	  Hún	  bendir	  á	  að	  konur	  hafa	   lengi	  verið	   í	  öðru	  sæti,	  eða	   taldar	  síðra	  kynið	  og	  að	  

það	  eigi	  við	  um	  allar	  menningar	  í	  heiminum.	  Með	  þessum	  skrifum	  reynir	  hún	  að	  fletta	  ofan	  af	  

þeirri	   undirliggjandi	   ástæðu	   í	   menningarlegri	   hugsun	   sem	   gefur	   sér	   að	   konur	   séu	   óæðri	  

karlmönnum.	   Tillaga	   Ortner	   er	   sú	   að	   konur	   hafa	   alltaf	   verið	   tengdar	   við	   náttúru,	   vegna	  

barneigna,	  en	  að	  ástæðan	  fyrir	  því	  að	  þær	  séu	  taldar	  vera	  óæðra	  kynið	  sé	  sú	  að	  náttúran	  sé	  

eitthvað	  sem	  öll	  samfélög	  nota,	  beygja,	  laga	  að	  sér	  og	  finnast	  vera	  þeirra	  til	  að	  stjórna.	  Einnig	  

bendir	  hún	  á	  að	  munur	  sé	  á	  því	  hvernig	  fólk	  lítur	  á	  virkni	  náttúru	  og	  virkni	  menningu.	  Í	  þessu	  

samhengi	   eru	   karlmenn	   staðsettir	   í	  menningu	  og	   þar	   sem	  eðli	  menningar	   er	   alltaf	   að	   fara	  

fram	   úr	   náttúrunni,	   er,	   samkvæmt	   þessari	   kenningu,	   „náttúrulegt”	   fyrir	   karlmenn	   að	  

lítillækka	   eða	   undiroka	   konur	   (Ortner,	   1974).	   Leitin	   að	   svarinu	   við	   því	   af	   hverju	   konur	   eru	  

álitnar	   vera	  nær	  náttúrunni	   en	   karlar	  byrjar	  með	  þeirri	   staðreynd	  að	   konur	  og	  aðeins	  þær	  

geta	  borið	  og	  fætt	  börn	  og	  vegna	  þessara	  eiginleika	  er	  konan	  sett	  í	  félagslegt	  hlutverk	  sem	  er	  

álitið	  óæðri	  körlum.	  	  

Simone	  De	  Beauvoir	   (1953)	   fjallaði	  mikið	  um	  stöðu	  kvenmanna	  og	  bendir	  hún	  á	  að	  

svakalegur	   tími	   af	   ævitíma	   konunnar	   fari	   í	   það	   mikla	   og	   flókna	   ferli	   sem	   er	   að	   fjölga	  

mannkyninu	  og	  getur	  það	  verið	  sársaukafullt,	  hættulegt	  og	  veikjandi	  fyrir	  þær.	  Með	  öðrum	  

orðum	  er	  tilgangur	  konunnar	  að	  sjá	  um	  að	  mannkyninu	  fjölgi	  og	  þar	  sem	  karlmenn	  eru	  ekki	  

með	  þennan	  eiginleika,	  hafa	  þeir	  „þurft”	  að	  nota	  ímyndunaraflið	  í	  að	  skapa	  alls	  konar	  tól	  og	  

búnað	   til	   að	   bæta	   líf	   mannkynsins.	   Þannig	   skapar	   karlinn	   stórfengna	   hluti	   sem	   endast	   og	  

nýtast	  á	  meðan	  konan	  framleiðir	  aðeins	  dauðlegar	  mannverur	  (Ortner,	  1974,	  bls.	  75).	  Í	  þessu	  

samhengi	   er	   áhugavert	   að	   skoða	   að	   þessar	   gjörðir	   karla	   sem	   gera	   þá	   „æðri”	   tengjast	   oft	  

tortímingu	  lífs	  svo	  sem	  veiðar	  eða	  stríð	  en	  þær	  gjörðir	  fá	  meira	  lof	  en	  eiginleikar	  kvenna,	  sem	  

snúast	  um	  að	  búa	  til	  líf.	  “For	  it	  is	  not	  in	  giving	  life	  but	  in	  risking	  life	  that	  man	  is	  raised	  above	  

the	  animal;	  that	  is	  why	  superiority	  has	  been	  accorded	  in	  humanity	  not	  to	  the	  sex	  that	  brings	  

forth	   but	   which	   kills	   it”	   (Ortner,	   1974,	   bls.75).	   Þessar	   hugmyndir	   Ortner	   finnst	   mér	   vera	  

örlítið	  yfirdrifnar,	  mér	  finnst	  þetta	  nefnilega	  ekki	  vera	  svona	  einfalt,	  	  en	  lokapunktur	  hennar	  

er	  skýr:	  konur	  eru	  tengdar	  við	  náttúru	  og	  þess	  vegna	  er	  leyfilegt	  að	  nota	  þær.	  Rosaldo	  (1980)	  

er	  á	  svipaðri	  bylgjulengd	  en	  í	  grein	  sinni	  Use	  and	  Abuse	  at	  Anthropology	  undirstrikar	  hún	  að	  

þrátt	   fyrir	   að	   ekki	   sé	   hægt	   að	  neita	   þeirri	   staðreynd	   að	   líffræðilegir	   þættir	   hafi	  margvísleg	  	  

áhrif	  á	  konur	  sé	  ekki	  hægt	  að	  ganga	  svo	  langt	  að	  segja	  að	  það	  sé	  ástæðan	  fyrir	  því	  stigveldi	  

sem	  ríkir	  á	  milli	  kynjanna,	  hvort	  sem	  það	  er	  á	  heimilinu	  eða	  í	  hinu	  opinbera	  rými.	  Með	  því	  að	  

segja	   að	   fjölskyldan	   sé	   það	   sem	   mótar	   konuna	   er	   verið	   að	   gleyma	   því	   að	   fjölskyldan	   er	  

útkoma	  þess	  sem	  karlar	  og	  konur	  skapa	  saman	  þó	  svo	  að	  hlutverk	  þeirra	  séu	  breytileg	  eftir	  

samfélögum	   og	   menningarheimum.	   Hlutverkin	   sem	   kynin	   hafa	   eiga	   stóran	   þátt	   í	   þeim	  

ójöfnuði	  í	  hinum	  félagslega	  heimi.	  Nauðsynlegt	  er,	  að	  mati	  Rosaldo,	  að	  skoða	  þessi	  hlutverk	  í	  

bæði	   pólitísku	   samhengi	   og	   félagslegu	   til	   þess	   að	   öðlast	   einhvern	   skilning	   á	   þessum	  

andstæðum	   hlutverkum	   kynjanna	   (Rosaldo,	   1980).	   Kyn	   er	   tengt	   hinum	   kapítalíska	  

félagsheimi	  á	  þann	  hátt	  að	  enn	  eru	  ríkjandi	  hugmyndir	  um	  að	  konur	  skorti	  ákveðni	  og	  áræðni	  

(e.	  aggression)	  en	  höfundur	  segist	  ekki	  trúa	  á	  það	  að	  hormónar	  séu	  ástæðan	  fyrir	  velgengni	  

viðskiptakarls	  eða	   fyrir	  óláni	   fátæks	  manns	  en	  þeir	  eru	  heldur	  ekki	  útskýring	  á	   lægri	   stöðu	  

konunnar	  (Rosaldo,	  1980).	  Hún	  leggur	  til	  að	  umtalið	  um	  þessa	  náttúrulega	  ákveðni	  sé	  ein	  leið	  

sem	  kynjamisrétti	  og	  önnur	  form	  af	  ójafnrétti	  tengjast.	  	  

Jean	   La	   Fontaine	   (1981)	   telur	   hins	   vegar	  marga	   fræðimenn	   vera	   ósammála	   þessari	  

tvíhyggju	  um	  náttúru	  tengda	  konum	  og	  menningu	  tengda	  körlum.	  La	  Fontain	  áleit	  sem	  svo	  

að	  þær	  pælingar	  gætu	  orðið	  til	  þess	  að	  fólk	  færi	  að	  líta	  fram	  hjá	  þeim	  mun	  sem	  liggur	  á	  milli	  

líkamsbyggingu	  og	  lífeðlisfræði.	  Hún	  segir	  einnig	  að	  sá	  líkamlegi	  munur	  sem	  er	  á	  körlum	  og	  

konum	   sé	   eitthvað	   sem	   öll	   menningarsamfélög	   gera	   skil	   á	   og	   að	   hann	   sé	   í	   samhengi	   við	  

samfélagslegu	   hugmyndirnar	   sem	   ríkja	   á	   hverjum	   stað	   fyrir	   sig.	   Með	   öðrum	   orðum,	   er	  

líkaminn	  notaður	  sem	  tæki	  til	  þess	  að	  upplýsa	  fólk	  um	  kyn	  einhvers	  (La	  Fontaine,	  1981).	  Hún	  

bætir	  síðan	  við	  að	  líkami	  beggja	  kynjanna	  hefur	  sett	  svip	  á	  þær	  ríkjandi	  hugmyndir	  sem	  eru	  í	  

menningarsamfélögum	  um	  kynin	  (1981).	  

2.2.	  Um	  karlmennsku	  og	  tegundir	  karlmennsku	  

Það	   eru	   ekki	   einungis	   ungar	   konur	   og	   stelpur	   sem	   verða	   fyrir	   þrýstingi	   um	   að	   passa	   inn	   í	  

kynjahlutverk	  sín	  heldur	  verða	  ungir	  strákar	  einnig	  fyrir	  áhrifum	  þess	  umhverfis	  sem	  umlykur	  

þá.	   Í	   grein	   þeirra	   Ástu	   Jóhannsdóttur	   og	   Kristínar	   Önnu	   Hjálmarsdóttur,	   Skaðleg	  

karlmennska?	  Greining	  á	  bókinni	  Mannasiðir	  	  	  Gillz	  (2011)	  ræða	  þær	  um	  það	  sem	  þær	  kalla	  

skaðlega	  karlmennsku	  en	  í	  henni	  felst	  að	  óheilbrigð	  ímynd	  af	  fyrirmyndarkarlmanni	  sé	  gefið	  

undir	  fótinn	  með	  mikilli	  umfjöllun.	  Um	  er	  að	  ræða	  bókina	  Mannasiðir	  Gillz	  (2011),	  en	  þar	  lýsir	  

Egill	  Einarsson,	  fjölmiðlamaður	  með	  meiru,	  því	  hvernig	  strákar	  og	  karlar	  geti	  orðið	  „alvöru”	  

herramenn	  og	  fer	  þannig	  með	  langan	  lista	  um	  hvað	  þurfi	  til	  þess	  að	  verða	  karlmaður.	  Hann	  

gefur,	  samkvæmt	  höfundum,	  slæma	  ímynd	  af	  því	  hvað	  karlmennska	  er	  og	  telja	  þær	  Ásta	  og	  

Kristín	  þetta	  hafa	  verið	  mjög	  skaðlegt	  fyrir	  unga	  drengi	  á	  þeim	  tíma	  sem	  bókin	  kom	  út.	  Egill	  

eða	  „Gillz”	  gerir	  einnig	  lítið	  úr	  konum,	  femínistum	  og	  í	  raun	  öllum	  þeim	  sem	  passa	  ekki	  inn	  í	  

hans	  hugmynd	  um	  „kúl”	  (Ásta	  Jóhannsdóttir	  og	  Kristín	  Anna	  Hjálmarsdóttir,	  2011).	  

Hugtakið	   hegemonic	   masculinity	   eða	   ráðandi	   karlmennska	   er	   runnið	   undan	   rifjum	  

Raewyn	  Connell	  og	  félögum	  hennar	  John	  Lee	  og	  Tim	  Carrigan	  (1985)	  en	  þau	  skrifuðu	  mikið	  

um	  kyn	  og	  þá	  sérstaklega	  karlmennsku.	  Ráðandi	  karlmennska	  er	  hugtak	  sem	  miðast	  að	  því	  að	  

ná	  utan	  um	  allt	  það	  valdakerfi	  sem	  felst	  í	  karlmennskunni.	  Þetta	  vísar	  í	  að	  það	  eru	  til	  margar	  

ólíkar	   tegundir	   karlmennsku	   og	   teljast	   sumar	   gerðirnar	   flottari	   en	   aðrar,	   en	   það	   er	  

mismunandi	  eftir	  samfélögum	  og	  félagsgerð	  þeirra	  hvaða	  tegund	  karlmennsku	  þykir	  flottust.	  

Í	  rannsókn	  sinni	  á	  karlmennsku	  leggur	  Connell	  (1995)	  áherslu	  á	  ólíkar	  tegundir	  karlmennsku	  á	  

mismunandi	  stöðum	  og	  tímum	  en	  bendir	  réttilega	  á	  að	  sú	  karlmennska	  sem	  er	  ríkjandi	  eða	  

ráðandi	  er	  ekki	  endilega	  sú	  sem	  meirihluti	  karla	  tilheyrir	  	  (Connell,	  1995).	  Þannig	  er	  óskandi	  

karlmennska	  oft	  markmið	  sem	  verður	  ekki	  náð	  fyrir	  marga	  karla,	  en	  þetta	  er	  í	  líkingu	  við	  það	  

sem	  ég	  nefndi	  með	  konurnar	  og	  þá	  ímynd	  kvenleika	  sem	  er	  vonlaust	  að	  ná	  (unattainable)	  en	  

það	  mun	  vera	  í	  mun	  meiri	  mæli	  en	  með	  karlana.	  

Mannfræðingurinn	  Mathew	  Gutmann	  (1997)	  bendir	  á	  að	   innan	  mannfræðinnar	  hafi	  

það	  lengi	  tíðkast	  að	  fjalla	  um	  karla;	  það	  er	  karlar	  tala	  við	  karla	  um	  aðra	  karla	  (Gutman,	  1997).	  

Það	  er	  ekki	  fyrr	  en	  á	  síðustu	  árum	  sem	  að	  sjónum	  hefur	  verið	  beint	  að	  körlum	  sem	  kynjuðum	  

einstaklingum,	   sem	   körlum.	   Innan	   mannfræðinnar	   eru	   fjórar	   skýrar	   leiðir	   til	   að	   greina	  

karlmennsku,	   hlutverk	   karla	   og	   karlasjálfumleika	   (e.	   male	   identity).	   Fyrsta	   hugmyndin	   um	  

karlmennsku	  lýsir	  sér	  í	  öllu	  því	  sem	  karlmenn	  gera	  og	  hugsa.	  Í	  annarri	  hugmyndinni	  er	  það	  að	  

karlmennska	  sé	  allt	  sem	  karlar	  gera	  og	  hugsa	  til	  þess	  að	  vera	  karlar.	  Í	  þeirri	  þriðju	  er	  það	  að	  

sumir	  karlar	  séu	  „í	  eðli	  sínu”	  taldir	  vera	  karlmannlegri	  en	  aðrir	  karlar.	  Í	  þeirri	  fjórðu	  og	  síðustu	  

er	  lögð	  áhersla	  á	  samskipti	  á	  milli	  kynjanna	  og	  þá	  að	  karlmenn	  eru	  taldir	  vera	  allt	  sem	  konur	  

eru	  ekki	   (Gutman,	  1997;	  Nye,	   2005).	  Rannsóknir	   sem	   fjalla	  um	  kynin	  hafa	  þó	  nánast	   alltaf	  

borið	  annað	  kynið	  við	  hitt	  og	  þrátt	  fyrir	  að	  rannsóknir	  á	  körlum	  séu	  ekki	  alltaf	  nákvæmlega	  á	  

sömu	  nótunum,	  er	  eitt	  þema	  sem	  flestir	  geta	  verið	  sammála	  um,	  en	  það	  er	  sú	  staðreynd	  að	  

ójöfnuður	   kynjanna	   er	   oftast	   til	   staðar	   (Gutman,	   1997;	   Falen	   2008).	   Gutman	   (1997)	   taldi,	  

sem	  dæmi,	  það	  vera	  nauðsynlegt	  í	  rannsóknum	  á	  körlum	  að	  skoða	  hugmyndir	  kvenna	  í	  garð	  

karla	  þar	   sem	  samskipti	   kynjanna	  er	   stór	  og	  mikilvægur	  hluti	   lífs	   allra.	   Í	  mannfræðiskrifum	  

eða	  etnógrafíum	  hefur	  áherslan	  verið	  lögð	  á	  það	  hvernig	  karlmenn	  framkvæma/stunda	  sína	  

karlmennsku	   sem	   og	   karlmennsku	   annarra	   karla	   en	   þá	   er	   	   átt	   við	   samanburð.	   Stanley	   H.	  

Brandes	   (1980)	   mannfræðingur	   framkvæmdi	   fyrstu	   stóru	   rannsóknina	   sem	   var	   gerð	   á	  

hugmyndum	   um	   karlmennsku,	   en	   þar	   lýsir	   hann	   því	   hvernig	   sjálfumleiki	   karla	   þróast	   í	  

samhengi	   við	   konur.	   Brandes	   var	   staddur	   í	   Andalúsíu	   og	   rannsakaði	  menn	   og	   þjóðsögur	   í	  

dreifibýlum	   en	   þar	   komst	   hann	   að	   þeirri	   niðurstöðu	   að	   þrátt	   fyrir	   að	   konur	   voru	   ekki	   á	  

staðnum,	  hvar	   sem	  þeir	   voru	  utan	  heimilis,	   voru	  þær	   til	   staðar	   í	   anda	  á	  þann	  hátt	   að	  þær	  

höfðu	  áhrif	  á	  það	  hvað	  það	  þýðir	  fyrir	  þá	  að	  vera	  karlmenn	  (Gutman,	  1997).	  Michael	  Herzfeld	  

(í	   Gutman,	   1997),	   sem	   er	   mannfræðingur	   sem	   rannsakaði	   meðal	   annars	   karlmennsku,	  

skrifaði	  í	  rannsókn	  sinni	  á	  Krít	  að	  mikilvægt	  væri	  fyrir	  karla	  að	  gera	  greinarmun	  á	  milli	  þess	  að	  

vera	  „góður	  karlmaður”	  og	  „góður	  í	  því	  að	  vera	  karlmaður”	  vegna	  þess	  að	  mikill	  munur	  lægi	  á	  

milli	   þess	   að	   fæðast	   með	   karlkyns	   kynfæri	   og	   þess	   að	   standa	   sig	   vel	   í	   karlmennskunni	  

(Gutman,	   1997).	   En	   þetta	   mun	   þá	   kannski	   útskýra	   helsta	   muninn	   á	   milli	   þess	   að	   vera	  

karlmaður	  og	  karlmannlegur.	  	  

Kenning	  sem	  félagsfræðingarnir	  Talcott	  Parsons	  og	  Robert	  Freed	  Bales	  (1955)	   lögðu	  

fram	   í	   kringum	  miðja	   síðustu	  öld	  hafði	  mikil	   áhrif	   á	   félagsvísindi	   á	   eftirstríðsárunum	  en	   sú	  

kenning	  gerði	  ráð	  fyrir	  því	  að	  konur	  væru	  tjáningaríkar	  eða	  tilfinningaverur	  og	  að	  karlar	  væru	  

hjálplegir,	   vitrænir	   eða	   vitsmunalegir.	   Út	   frá	   þessu	   var	   það	   líffræði	   sem	   ákvarðaði	   hvaða	  

hlutverk	  kvenmenn	  hefðu	  innan	  heimilis	  og	  sömuleiðis	  karlmenn.	  Í	  vestrænum	  samfélögum	  

var	   lengi	  vel,	  og	  er	  sumstaðar	  ennþá,	  búið	  að	  áætla	  að	   feður	  væru	  ekki	  eins	  nánir	  barninu	  

sínu	   og	   mæður,	   en	   í	   rannsókn	   sem	   Nancy	   Scheper-‐Hughes	   (1970)	   framkvæmdi	   á	   Írlandi,	  

kemur	  fram	  að	  körlum	  eru	  talin	  trú	  um	  frá	  upphafi	  að	  það	  sé	  þeirra	  félagslega	  staða	  og	  norm	  

að	  vera	  ófullnægjandi	  og	  klaufalegir	  í	  kringum	  smábörn.	  	  Aftur	  á	  móti	  gerði	  Scheper-‐Hughes	  

einnig	  svipaða	  rannsókn	  seinna	  í	  fátækrahverfi	  í	  Brasilíu,	  en	  þar	  voru	  það	  feðurnir	  sem	  fóru	  

að	  sækja	  þurrmjólk	  til	  þess	  að	  gefa	  börnum	  sínum,	  en	  það	  var	  leið	  þeirra	  til	  þess	  að	  sanna	  að	  

þeir	  væru	  feður	  barnsins	  (Gutman,	  1997).	  Það	  væri	  því	  hægt	  á	  álykta	  út	  frá	  þessu	  að	  hlutverk	  

feðra	   er	  mismikið	   og	  misjafnt	   eftir	   samfélögum.	   Eins	   og	   ég	   nefni	   hér	   að	   ofan,	   er	   erfitt	   að	  

skoða	  annað	  kynið	  án	  þess	  að	  skoða	  það	  í	  samhengi	  og	  samanburði	  við	  hitt.	  	  

Ingólfur	  V.	  Gíslason	  (2010)	  félagsfræðingur	  birti	  rannsókn	  sem	  hann	  framkvæmdi	  um	  

svokallaða	   karlanefnd	   sem	   skipuð	   var	   árið	   1991	   af	   Jóhönnu	   Sigurðardóttur,	   þáverandi	  

félagsmálaráðherra.	  Nefndin	  átti	  að	  „fjalla	  um	  stöðu	  karla	  í	  breyttu	  samfélagi	  og	  leiðir	  til	  að	  

auka	   fjölskylduábyrgð	   þeirra”	   (Ingólfur	   V.	   Gíslason,	   2010,	   bls.	   115).	   Megin	   áhersla	  

nefndarinnar	   var	   fjölskyldustaða	   karla	   og	   ofbeldismál	   þeirra	   gegn	   konum.	   Karlanefndin	  

reyndi	   að	   ná	   því	   fram	   að	   karlar	   skyldu	   fá	   lengra	   fæðingarorlof	   auk	   þess	   að	   fá	   einhver	  

grundvallarréttindi	   sem	   feður	  gagnvart	   	  börnum	  sínum	  eftir	   skilnað	  við	  barnsmæður	   sínar.	  

Einnig	  var	  reynt	  að	  finna	  lausn	  fyrir	  þá	  karlmenn	  sem	  hefðu	  tilhneigingu	  til	  ofbeldis	  með	  alls	  

konar	  meðferðum.	   Í	   rannsókninni	  kom	  fram	  að	  margir	   feður	  upplifðu	  sig	  án	  réttinda	  þegar	  

kæmi	  að	  barni	  eftir	  skilnað	  og	  hafði	  vinnan	  sem	  karlanefndin	  vann	  stórt	  hlutverk	   í	  auknum	  

réttindum	  feðra	  þegar	  kemur	  til	  dæmis	  að	  fæðingarorlofi	  (Ingólfur	  V.	  Gíslason,	  2010).	  Því	  að	  

þó	  svo	  að	  karlmenn	  séu	  taldir	  hafa	  yfirhöndina	  	  í	  samskiptum	  kynjanna,	  eru	  margar	  aðstæður	  

þar	   sem	   sumir	   karlmenn	   hafa	  minni	   völd	   en	   ákveðnar	   konur.	   Þetta	   tengist	   því	   hugtakinu	  

„forræðiskarlmennska”	  (Ingólfur	  V.	  Gíslason,	  2010)	  vegna	  þess	  að	  það	  eru	  ekki	  alltaf	  karlarnir	  

sem	  sigra	  í	  baráttum.	  

2.3.	  Karlmennska	  og	  vald	  

Um	   miðjan	   tíunda	   áratug	   síðustu	   aldar	   fór	   hugmyndin	   um	   hinn	   nútímalega	   karlmann	   að	  

breytast,	   allavega	   innan	   fræðanna,	   en	   þá	   urðu	   til	   hópar	   fólks	   sem	   flokkuðust	   undir	  

„ókarlmannlega	   karlmenn”	   og	   „ókvenlegar	   konur”	   en	   þessar	   tegundir	   fólks	   gerðu	   það	   að	  

verkum	   að	   margar	   spurningar	   spruttu	   upp	   um	   kynferði	   og	   kynsjálfumleika.	  	  

Ákveðnar	   hugmyndir	   ríktu	   á	   þeim	   tíma	   (og	   gera	   enn)	   um	   það	   hvað	   það	   þýddi	   að	   vera	  

karlmaður	  og	  hvaða	  hegðun	  var	  ætlast	  til	  af	  þeim	  til	  þess	  að	  uppfylla	  kynjahlutverk	  sitt.	  En	  

það	   hefur	   sem	   dæmi	   líklega	   verið	   áfall	   fyrir	   þá	   karlmannlegu	   nýlenduherra	   að	   koma	   á	  

suðrænar	  eyjur	  sem	  höfðu	  þá	  ekki	  enn	  verið	  „siðmenntaðar”	  og	  sjá	  að	  karlmenn	  þar	  hefðu	  

allt	  aðra	  birtingarmynd	  karlmennsku	  og	  að	  til	  dæmis	  samfarir	  á	  milli	  tveggja	  karlmanna	  væri	  

ekki	   eitthvað	   sem	   flokkaðist	   sem	   „rangt”	   eða	   „samkynhneigt”.	   Samspil	   nýlenduherra	   og	  

þeirra	   sem	   í	   nýlendunni	   voru	   endurspeglaði	   vitaskuld	   valdataflið	   sem	   þar	   er/var	   en	   það	   á	  

ekki	   síst	   við	   um	   valdatafl	   karlmanna.	   Sem	   sagt,	   nýlenduherrar	   veiktu	   karlmennsku	   (e.	  

emasculate)	   þeirra	   karla	   sem	   voru	   undir	   nýlenduvaldi	   og	   þar	   með	   efldu	   þeir	   sína	   eigin	  

karlmennsku	   og	   þar	   af	   leiðandi	   vald,	   en	   þetta	   var	  mjög	   skýr	   birtingamynd	   	   yfirráða	   „hvíta	  

mannsins“	  sem	  ríkti	  á	  nýlendutímanum	  (Gutman,	  1997).	  Þegar	  Margaret	  Mead	  (1938)	  fór	  til	  

Nýju	   Gíneu	   og	   dvaldi	   meðal	   Arapesh	   frumbyggja	   komst	   hún	   að	   þeirri	   niðurstöðu	   að	  

karlmennirnir	   innan	  þess	  hóps	   gátu	   talist	   vera	   „kvenlegir”	  og	   konurnar	   „karlmannlegar”	  ef	  

miðað	  væri	  við	  ríkjandi	  hugmyndir	  á	  Vesturlöndum.	  Ruth	  Benedict	  (1934)	  fjallaði	  um	  svipað	  

efni	  en	  hún	  taldi	  að	  tilhneiging	  karla	  að	  sofa	  saman	  væri	  ekki	  talin	  vera	  eitthvað	  sem	  flokkast	  

myndi	   undir	   „samkynhneigt”	   í	   mörgum	   samfélögum	   (Gutman,	   1997).	   Gilbert	   Herdt,	  

mannfræðingur,	   sem	   rannsakaði	   meðal	   annars	   karlmenn	   í	   Sambíu	   taldi	   það	   vera	  

tilgangslaust	  að	  nota	  hugtakið	  „samkynhneigð”	  vegna	  þess	  hversu	  þröngsýnt	  það	  getur	  verið	  

vegna	   róta	   sinna	   í	   vestrænum	   samfélögum	   og	   kynlífssögu	   þeirra	   (í	   Gutman,	   1997).	   Sæði	  

hefur	  einnig	  verið	  vinsælt	  efni	  innan	  mannfræði	  en	  Herdt	  (1984)	  skoðaði	  einnig	  merkingu	  og	  

hlutverk	   sæðis	   í	   Sambíu	   og	   komst	   að	   því	   að	   hræðsla	   á	   því	   að	   sæðið	   klárist	   sé	  mikilvæg	   í	  

hugmyndafræði	   hjá	   körlum	   innan	   samfélagsins.	   Einnig	   sagði	   Herdt	   ástæðuna	   fyrir	   því	   að	  

sæðing	  (e.	  oral	  insemination)	  yngri	  stráka	  (þá	  framkvæmt	  af	  eldri	  strákum	  eða	  körlum)	  væri	  

aðferð	  til	  þess	  að	  halda	  gangandi	  einhverskonar	  karlmennskumengi.	  Svipað	  dæmi	  sem	  mætti	  

nefna	  er	  rannsókn	  sem	  mannfræðingurinn	  Stanley	  Brandes	  (1980)	  framkvæmdi	  í	  Moteros	  á	  

Spáni,	  en	  þar	  ríkir	  hugmynd	  um	  að	  sæði	  hvers	  og	  eins	  karlmanns	  muni	  á	  endanum	  klárast,	  

líkt	  og	  brjóstamjólk	  kvenna	  og	  þannig	  ríkir	  sú	  trú	  að	  við	  hvert	  sáðlát	  sé	  karlmaður	  nær	  dauða	  

sínum.	  Gamansöm	  þjóðsaga	  sem	  berst	  á	  milli	  kynslóða	  þar,	  er	  að	  konur	  sem	  sofa	  mikið	  hjá	  

mönnum	  sínum	  séu	  að	  reyna	  að	  drepa	  þá	  (Gutman,	  1997).	  	  

Ég	   hef	   nú	   þegar	   sýnt	   fram	   á	   það	   að	   munur	   er	   á	   hugtökunum	   karlkyns	   (male)	   og	  

karlmannlegur	   (masculine)	   en	   að	   vera	   karlkyns	   er	   einfaldlega	  það	   að	   fæðast	  með	   karlkyns	  

kynfæri	  en	  að	  vera	  karlmannlegur	  er	  aðeins	  flóknara.	  Það	  er,	  samkvæmt	  The	  Shorter	  Oxford	  

English	  Dictionary	  að	  hafa	  viðeigandi	  yfirburði	  karlkynsins:	  að	  hafa	  kyngetu,	  vera	  sterkur	  og	  

þróttmikill	  en	  hér	  sjáum	  við	  að	  karlmannleiki	  felur	  í	  sér	  alls	  konar	  gerðir	  yfirburða	  og	  styrks	  

(Cornwall	  og	  Lindisfarne,	  1994).	  Karlmennska	  er	  ekki	  eins	   í	  öllum	  menningum	  og	  það	  getur	  

reynst	  erfitt	  að	  yfirfæra	  eina	  gerð	  af	  karlmennsku	  yfir	  á	  aðra.	  Algeng	  og	  vinsæl	  hugmynd	   í	  

vestrænum	   samfélögum	  um	   karlmennsku	   er	  macho	  maðurinn.	   Hugtakið	   er	   tekið	   úr	   latínu	  

eða	  frá	  masculas	  sem	  þýðir	  einfaldlega	  karlkyn.	  Macho	  getur	  þýtt	  ýmislegt	  eftir	  samfélögum,	  

en	   oftast	   er	  macho	  maður	   settur	   fram	   sem	  maður	   sem	   hefur	  mikinn	   líkamlegan	   styrk	   og	  

tilhneigingu	  til	  ofbeldishegðunar.	  Yfirfærð	  macho	  mannsins	  yfir	  á	  samkynhneigða	  menn	  lýsir	  

sér	   svo	   þannig	   að	   útlitið	   er	   eins,	   en	   þeir	   eru	   samkynhneigðir,	   en	   þetta	   er,	   samkvæmt	  

mannfræðingunum	   Andreu	   Cornwall	   og	   Nancy	   Lindisfarne	   (1994)	   afleiðing	   þess	   að	  

samkynhneigðir	  menn	  séu	  alltaf	  flokkaðir	  sem	  kvenlegir	  vegna	  ákveðinna	  staðalímynda.	  Það	  

er	  þó	  minna	  mál	  fyrir	  konur	  og	  stelpur	  að	  spanna	  milli	  staðlaðs	  kvenlegs	  	  stíls	  í	  klæðnaði	  og	  

fleiru	  yfir	   í	   „strákalegri”	   stíl	  en	   fyrir	  karla.	  Ástæðan	   fyrir	  því,	  að	  mati	  Richardson	   (2014),	  er	  

einfaldlega	  sú	  að	  það	  hyllir	   feðraveldið.	  Ef	  karlar	  myndu	  ákveða	  að	  gera	   slíkt	  hið	   sama,	  að	  

spanna	  yfir	   í	  það	  kvenlega,	  yrði	  ekki	  vel	  tekið	  í	  það	  því	  þá	  eru	  þeir	  að	  ógna	  valdi	  og	  reglum	  

feðraveldisins	  (Richardson,	  2014).	  Þetta,	  að	  spanna	  yfir	  í	  stíl	  annarra	  er	  ekki	  einungis	  bundið	  

við	  kyn	  heldur	  líka	  kynþátt,	  en	  eins	  og	  kemur	  fram	  í	  rannsókn	  sem	  unnin	  var	  í	  Suður-‐London,	  

kemur	   fram	   að	   algengt	   sé	   að	   þessi	  macho	   stíll	   svartra	   karla	   eins	   og	   klæðaburður,	   tónlist,	  

málanotkun	   og	   	   fleira,	   sé	   tekinn	   upp	   af	   hvítum	   strákum	   eða	   körlum	   til	   þess	   að	   reyna	   að	  

styrkja	  félagslega	  	  ímynd	  þeirra	  (Cornwall	  og	  Lindisfarne,	  1994).	  	  Mörg	  dæmi	  um	  þetta	  er	  til	  

dæmis	  hægt	  að	  sjá	   í	   rappheiminum,	  þar	  sem	  hvítir	  menn	  taka	  upp	  stíl	   sem	  myndi	   flokkast	  

undir	  „svarta	  menningu”	  til	  þess	  að	  fá	  meiri	  virðingu	  innan	  geirans,	  þar	  sem	  rætur	  rappsins	  

eru	  taldar	  vera	  í	  úthverfum	  þar	  sem	  svertingjar	  eru	  stór	  meirihluti.	  

Augljóst	   er	   að	   það	   er	   sterk	   tenging	   á	  milli	   kyns	   og	   valds	   en	   annað	   sem	   vert	   er	   að	  

nefna	  er	  samspil	  líkama	  	  og	  valds.	  Í	  grein	  sem	  Maiju	  Wuokku	  (2011)	  skrifaði	  um	  þetta	  notar	  

hún	  fyrrverandi	  forseta	  Finnlands,	  Uro	  Kekkonen,	  sem	  dæmi.	  Á	  meðan	  Kekkonen	  var	  við	  völd	  

í	   Finnlandi	   var	  mikið	   gert	   úr	   yfirburðum	   hans	   sem	   íþróttamaður.	  Með	   öðrum	   orðum,	   var	  

mikið	  gert	  úr	   karlmennsku	  hans.	  Hann	  var	  oft	  á	   forsíðunni	  á	   íþróttablöðum,	   sem	  dæmi	  og	  

margir	  blaðamenn	   fengu	  að	  mynda	  hann	  á	  meðan	  hann	  stundaði	   íþróttir,	  hvort	   sem	  hann	  

var	   að	   keppa	   í	   þeim	   eða	   ekki.	   Í	   þessu	   dæmi	   fara	   líkamlegu	   yfirburðir	   forsetans	   saman	   við	  

hæfni	   hans	   sem	   stjórnmálamaður.	   Bein	   tenging	   er	   sem	   sagt	   á	   milli	   þess	   að	   vera	   góður	  

líkamlega	  og	  góður	  valdhafi	  (Wuokku,	  2011).	  Sambærilegt	  dæmi	  er	  Kennedy	  forseti,	  en	  hann,	  

ásamt	  samstarfsmönnum	  hans,	  þótti	   	  mjög	  karlmannlegur	  	   í	  útliti	  en	  í	  greininni	  Masculinity	  

as	   Ideology:	   John	  F.	  Kennedy	  and	   the	  Domestic	  Politics	  of	   Foreign	  Policy	   eftir	  Robert	  Dean	  

(1998)	  er	  farið	  í	  þessa	  hugmynd	  um	  samspil	  valds	  og	  líkamlegrar	  getu.	  Dean	  segir	  Kennedy	  og	  

hans	  menn	  hafi	  frá	  ungum	  aldri	  fengið	  að	  „bragða	  á“	  karlmennsku,	  alveg	  frá	  því	  að	  þeir	  fóru	  í	  

heimavistaskóla	   fyrir	   „elítuna”	   þar	   til	   að	   þeir	   fóru	   að	   tilheyra	   bræðralögum	   í	   Ivy-‐League	  

skólum	  en	  þessi	  æska	  skapaði	  menn	  sem	  vissu	  að	  þeir	  þyrftu	  að	  standa	  sig	  sem	  karlmenn	  og	  

að	  karlmennskan	  skipti	  þá	  miklu	  máli	   (Dean,	  1998).	  Kennedy	  var	  svipaður	  Kekkonen	  að	  því	  

leytinu	   til	   að	   hann	   var	   frábær	   íþróttamaður	   og	   var	   nokkurs	   konar	   birtingarmynd	   hins	  

ameríska	  draums.	  Svo	  gerðist	  það	  að	  hann	  slasaðist	  og	  skaddaðist	  það	  illa	  í	  bakinu	  að	  hann	  

þurfti	  að	  taka	  sterk	  verkjalyf	  til	  þess	  að	  geta	  komið	  fram	  fyrir	  þjóðina	  en	  þetta	  var	  leyndarmál	  

sem	  þjóðin	  mátti	  ekki	  vita	  einfaldlega	  vegna	  þess	  að	  þá	  gæti	  ímynd	  hans	  sem	  sterkur	  leiðtogi	  

skaðast	  (Dean,	  1998).	  Þannig	  að	  það	  virðist	  vera	  sterk	  tenging	  á	  milli	  líkama	  og	  valds,	  vegna	  

þess	  að	  líkamleg	  sjálfsstjórn	  virðist	  endurspegla	  getu	  manneskju	  í	  öllu	  öðru.	  

Í	  þessum	  kafla	  hef	  ég	   farið	  yfir	  muninn	  á	  kynhlutverkum.	  Með	  öðrum	  orðum,	  þá	  er	  

ætlast	  til	  að	  	  fólk	  uppfylli	  kynjahlutverk	  sín	  en	  það	  er	  ekki	  án	  fyrirhafnar.	  En	  ljóst	  er	  að	  það	  fer	  

að	  mestu	  leiti	  eftir	  kyni	  þegar	  við	  reynum	  að	  svara	  spurningunni,	  til	  hvers	  er	  ætlast	  af	  okkur?	  

Kynin	  hafa	  sem	  sagt	  mismunandi	  hlutverk	  og	  þurfa	  að	  uppfylla	  mismunandi	  kröfur	  til	  þess	  að	  

fylla	  upp	  í	  kynjahlutverk	  sín.	  

	  

3.	  Líkaminn	  og	  kynin	  

Við	  lærum	  öll	  frá	  unga	  	  aldri	  hvað	  felst	  í	  því	  að	  vera	  kona	  eða	  karl	  eða	  þá	  karlmannlegur	  og	  

kvenleg.	   Það	   eru	   alls	   konar	   boð	   og	   bönn	   um	   hegðun	   fólks	   eftir	   kyni	   en	   þær	   reglur	  

endurspeglast	  meðal	  annars	  í	  auglýsingum.	  Útlit	  líkama	  fólks	  skal	  vera	  með	  ákveðnum	  hætti	  

en	  temja	  og	  aga	  þarf	  líkamann	  til	  þess	  að	  ná	  þeim	  árangri	  sem	  ætlast	  er	  til	  að	  allir	  nái.	  Hvað	  

er	   það	   sem	   skilur	   okkur	   frá	   hinu	   kyninu?	   Eru	   það	   kynfærin	   eða	   er	   það	   hegðunin?	   Algeng	  

hugmynd	  ríkir	  um	  að	  kyn	  (e.	  sex)	  sé	  það	  sama	  og	  kyngervi	  (e.	  gender)	  en	  kyn	  er	  líffræðilegur	  

þáttur	  en	  kyngervi	  er	  í	  raun	  einungis	  félagslega	  skapað	  í	  gegnum	  norm	  sem	  við	  erum	  böðuð	  

upp	  úr	  frá	  ungum	  aldri	  en	  þetta	  leggur	  Scott	  Richardson	  (2014)	  mikla	  áherslu	  á	  í	  kafla	  	  sínum	  

Blurred	  Lines	  of	  Different	  Kind	  (2014).	  Fyrir	  utan	  það	  sígilda	  dæmi	  um	  bleikan	  og	  bláan	  lit	  sem	  

notaður	  er	  til	  að	  aðgreina	  kynin	  frá	  kornungum	  aldri,	  eru	  líka	  önnur	  dæmi	  sem	  eru	  ekki	  alveg	  

jafn	  augljós.	  Þau	  dæmi	  eru	  rótgrónar	  hugmyndir	  um	  það	  hvernig	  kynin	  eiga	  að	  hegða	  sér	  sem	  

hafa	  skapast	   í	  gegnum	   langa	  sögu	  mannkynsins.	  Öfgafull	  dæmi	  um	  hegðun	  kynjanna	  er	  að	  

konur	  eiga	  að	  vera	  stilltar	  og	  prúðar,	  nettar	  og	  fínar	  en	  að	  karlar	  eigi	  að	  vera	  sterkir,	  leiðtogar	  

og	  ekki	  miklar	  tilfinningaverur	  (Richardson,	  2014).	  	  

Sem	   börn	   erum	   við	   	   umvafin	   staðalmyndum	   sem	   viðhalda	   þessari	   hugmynd	   um	  

hegðun	  kynjanna.	  Þegar	  kynin	  eða	  kyngervi	  eru	  rædd	  er	  mikil	  hætta	  á	  því	  að	  hlutverk	  þeirra	  

séu	  einfölduð	  á	  þann	  hátt	   að	  þau	  eru	   sett	  upp	   sem	  andstæður,	   sem	  eitthvað	  gjörsamlega	  

ólíkt,	   þar	   af	   leiðandi	   skapast	   tvíræðni	   á	  milli	   hins	   karllæga	   og	   hins	   kvenlega,	   en	   félagsleg	  

hegðun	  fólks	  er	  að	  mestu	  flokkuð	  í	  kvenlegt	  og	  karlmannlegt	  (Leavy	  og	  Trier-‐Bieniek,	  2014).	  

Til	  dæmis	  eru	  tilfinningar	  eitthvað	  sem	  er	  oftast	  sett	   í	  samband	  við	  konur	  en	  styrkur	  oftast	  

tengt	   við	   karla	   og	   þegar	   kynin	   fara	   yfir	   á	   svið	   hins	   kynsins	   er	   það	   talið	   hallærislegt	   eða	  	  

fáránlegt	  og	  á	  fólk	  sem	  gerir	  það	  í	  hættu	  með	  að	  vera	  kallað	  „trukkalessa”	  fyrir	  að	  vera	  sterk	  

stelpa	  eða	  „hommi”	   fyrir	  að	  vera	  strákur	   sem	  sýnir	   tilfinningar	   sínar.	  Það	  er	  þó	  minna	  mál	  

fyrir	   konur	   og	   stelpur	   að	   víxla	   kvenlegum	   staðalímyndum	   í	   klæðnaði	   og	   fleiru	   yfir	   í	  

„strákalegri”	  stíl	  (Leavy	  og	  Trier-‐Bieniek,	  2014).	  

3.1.	  Tamning	  líkamans	  

Konur	   og	   stelpur	   virðast	   eyða	  meiri	   tíma	   og	   hugsun	   í	   að	   stjórna	   og	  móta	   líkama	   sína	   en	  

strákar	   og	   karlar	   gera	   (Wood,	   Becker	   og	   Thomson,	   1996;	   Bordo,	   1989).	   Hvort	   sem	  það	   er	  

stjórnun	   á	   borð	   við	  biotechnology	   (eins	   og	   til	   dæmis	   pillan)	   eða	   tísku	   (Nichter	   og	  Nichter,	  

1991).	  Þær	  eru	  að	  leitast	  eftir	  því	  að	  ná	  markmiði	  sem	  er	  	  ímynd	  kvenlegrar	  fullkomnunar	  (e.	  

female	  ideal).	  Hinn	  kvenkyns	  líkami	  verður	  því	  hlýðinn	  og	  stjórnanlegur	  (e.	  docile)	  og	  	  verður	  

hann	  samkvæmt	  Bordo	  (1989),	  viðfangsefni	  	  stjórnunar,	  kúgunar	  og	  umbóta.	  Í	  leit	  kvenna	  af	  

fullkomnun	  eru	  megrunarkúrar,	   förðun	  og	   tískuklæðnaður	   lykilatriði	   (1989)	  því	  þannig	   lítur	  

“markmiðið”	   út.	   Í	   grein	   sinni	   Foucault,	   femininity,	   and	   the	   modernization	   of	   Patriarchal	  

power	   fjallar	   Sandra	   Lee	  Bartky	   (1997)	  um	   líkamann	   í	   samhengi	   við	   kenningar	   sem	   franski	  

heimsspekingurinn	  Michel	  Foucault	  kom	  með	  um	  refsingar,	  aga	  og	  fangelsiskerfið.	  Foucault	  

ræðir	  það	  í	  Discipline	  and	  Punish:	  The	  Birth	  of	  The	  Prison	  (1975)	  hvernig	  sé	  hægt	  að	  stjórna	  

líkömum	  og	  gefur	  dæmi	  um	  fangelsi	  sem	  eru	  byggð	  á	  þann	  hátt	  að	  fangaverðirnir	  sjá	  alltaf	  

fangana,	   en	   fangarnir	   aldrei	   verðina.	   Þetta	   er	   gert	   til	   þess	   að	   láta	   fangana	   aga	   sig	   sjálfa	  	  

(Foucault,	   1979).	   Einnig	   eru	   fangarnir	   valdalausir,	   því	   það	   er	   stofnunin	   sem	   stjórnar	   því	  

hvenær	  þeir	  sofa,	  borða,	  hreyfa	  sig	  og	  svo	  framvegis.	  Lífvald	  (bio	  power)	  tengist	  þessu	  einnig	  

en	  það	  var	  líka	  Foucault	  (1990)	  sem	  greindi	  frá	  því	  að	  hið	  pólitíska	  vald	  sést	  í	  gegnum	  líkama	  

þegnanna,	  það	  er,	  það	  er	  hægt	  að	  stjórna	  þegnum	  í	  gegnum	  líkamann	  með	  alls	  konar	  reglum	  

um	   það	   hvernig	   eigi	   að	   haga	   sér	   og	   bera	   sig	   (Foucault,	   1990).	   Bartky	   (1997)	   gagnrýnir	  

umfjöllun	   Foucault	   vegna	   þess	   að	   hann	   gerir	   ekki	   greinamun	   á	   líkömum	   kvenna	   og	   karla,	  

hvernig	  líkamleg	  upplifun	  þeirra	  getur	  verið	  gjörólík	  í	  daglegu	  lífi.	  Það	  sem	  Bartky	  gerir	  er	  að	  

líkja	   saman	   stofnanabundnu	   valdi	   eins	   og	   fangelsi	   við	   óstofnannabundið	   vald/taumhald	  

samfélagsins	   á	   konum	   (Bartky,	   1997).	   Hún	   undirstrikar	  mikilvægi	   þess	   að	   við	   fæðumst	   öll	  

karlkyns	  eða	  kvenkyns,	  en	  ekki	  kvenleg	  eða	  karlmannleg.	  Kvenleiki	  (femininity)	  segir	  hún	  vera	  

kænska	  eða	  afrek	  (bls.	  27)	  þar	  sem	  það	  þarf	  að	  vinna	  að	  því	  markmiði.	  

Tíska	   og	   æskilegt	   útlit	   kvenna	   hefur	   verið	   mjög	   breytilegt	   í	   gegnum	   söguna	   og	   er	  

mismunandi	  á	  milli	  menningarheima	  og	  endurspeglar	   tískan	  þannig	  hvað	  er	   talið	  æskilegt	   í	  

útliti	   og	   hvað	   ekki.	   Eða	   einfaldlega	   hvaða	   þráhyggja	   er	   ríkjandi	   í	   samfélaginu	   hverju	   sinni	  

(Bartky,	  1997).	  Einu	  sinni	  þótti	  kynþokkafullt	  og	  flott	  að	  konur	  væru	  með	  fitu	  utan	  á	  sér	  en	  

það	   má	   sjá	   á	   málverkum	   sem	   voru	   máluð	   fyrr	   á	   öldum	   en	   tískan	   í	   dag	   er	   allt	   öðruvísi.	  

“Flottur”	  líkami	  er	  líkami	  sem	  er	  grannur,	  langur,	  með	  lítið	  mitti	  og	  lítil	  brjóst	  og	  að	  sjálfsögðu	  

lýtalaus.	   Þessi	   stíll	   líkama	   er	   ekki	   sá	   algengasti	   og	   líkist	   hann	   meira	   unglingsstelpu	   en	  

fullorðinni	  konu	  en	  þar	  sem	  hann	  er	  í	  tísku,	  fara	  konur	  oft	  í	  megrun	  til	  þess	  að	  reyna	  að	  líkjast	  

þeirri	  fyrirmynd.	  Megrun	  snýst	  um	  að	  hafa	  sjálfsstjórn	  og	  aga	  þegar	  kemur	  að	  mataræði,	  en	  

þar	  sem	  það	  er	  ekki	  hægt	  að	  komast	  hjá	  því	  að	  gefa	  líkamanum	  næringu,	  verðu	  líkaminn	  að	  

óvini,	   en	   þessu	  má	   líkja	   við	   agann	   sem	   Foucault	   talar	   um	   (1979).	   Þannig	   verða	   átraskanir	  

augljós	  og	  alltof	  tíð	  afleiðing.	  	  

Eins	  og	  með	  margt	  annað,	  er	  munur	  á	  milli	  menninga	  um	  hvað	  er	   talið	  æskilegt	  og	  

líkamstamning	   er	   þar	   engin	   undantekning,	   en	   sem	   dæmi	   um	   algjörar	   andstæður	   er	  

vettvangsrannsókn	   sem	  Margaret	   Lock	   (1993)	   gerði	   um	   tíðarhvörf	   kvenna	   í	   Japan	   annars	  

vegar	  og	  Bandaríkjunum	  hins	  vegar.	  Stór	  munur	  er	  á	  milli	  þess	  hvernig	  brugðist	  er	  við	  því	  að	  

konur	   fari	   í	   tíðarhvörf	   í	  þeim	   löndum.	   Í	  Bandaríkjunum	   (sem	   í	  þessu	  dæmi	   táknar	  nokkurn	  

veginn	   	   vestræna	  menningu)	  er	  allt	   reynt	   til	  þess	  að	   seinka	  þessari	  náttúrulegu	  þróun	   í	   lífi	  

kvenna	   með	   alls	   kyns	   lyfjameðferðum	   til	   dæmis.	   Breytingaskeið	   er	   álitið	   vera	   endirinn	   á	  

konum	  sem	  kynverur	  vegna	  þess	  að	  þær	  hætta	  að	  framleiða	  egg	  til	  	  frjóvgunar	  og	  það	  þykir	  

ekki	   „sexy”.	   Japanir	   hafa	   hins	   vegar	   þveröfuga	   sýn	   á	   þetta	   og	   eru	   konur	   sem	   fara	   á	  

breytingaskeið	  ekki	   látnar	   á	  nein	   lyf	  og	  eru	  meira	  að	   segja	   taldar	   vera	   „aumingjar”	  ef	  þær	  

kvarta	  yfir	  þeim	  einkennum	  sem	  geta	  fylgt	  breytingaskeiðinu	  en	  konur	  sem	  hafa	  náð	  þessu	  

stigi	  í	  sínu	  lífi	  fá	  aðra	  félagslega	  stöðu	  innan	  samfélagsins	  og	  er	  það	  ekki	  talið	  neikvætt	  (Lock,	  

1993).	  Það	  sem	  Lock	  dregur	  af	   	  þessu	  er	  að	  það	  er	  ekki	   til	  ein	   regla	  eða	  hugmynd	  sem	   	  er	  

algild,	  heldur	  tengist	  þetta	  allt	  hvernig	  menningin	  á	  hverjum	  stað	  fyrir	  sig	  hefur	  þróast.	  Hún	  

kallar	  það	  local	  biologies	  (Lock,	  1993).	  

Tamning	  líkamans	  snýst	  einnig	  um	  það	  hvernig	  fólk	  hreyfir	  sig	  en	  hreyfanleiki	  fólks	  er	  

eitt	  af	  umfjöllunarefnum	  Michael	  Jackson	  í	  etnógrafíunni	  At	  Home	  in	  the	  World	   (1995).	  Þar	  

rannsakaði	   hann	   frumbyggja	   í	   Ástralíu,	   en	   hann	   talar	   um	   það	   í	   samhengi	   við	   það	   hvernig	  

stöður	   fólks	   innan	   samfélags	   getur	   til	   dæmis	   endurspeglað	   hvernig	   það	   gengur	   um.	  

Heimilislaust	  og	  fátækt	  fólk	  til	  dæmis	  fer	  á	  það	  sem	  hann	  kallar	  walkabouts,	  þar	  sem	  það,	  að	  

því	  er	  virðist,	  ráfar	  um	  án	  stefnu	  á	  meðan	  hvítt,	  ríkara	  fólk	  gengur	   í	  átt	  að	  einhverju,	  hefur	  

stefnu	   (Jackson,	  1995).	  Takmarkanir	   líkamans	  endurspegla	  því	  á	  ákveðinn	  hátt	   takmarkanir	  

manneskjunnar	  sem	  í	  honum	  býr.	  Búinn	  er	  til	  ákveðinn	  rammi	  sem	  er	  félagslega	  samþykktur	  

og	  þegar	  einhver	  ákveðinn	  hópur	   fólks	  passar	  ekki	   í	  þann	  ramma,	  getur	  alls	  konar	  misrétti	  

verið	   réttlætt	   	   með	   því	   að	   útskúfa	   þá	   sem	   á	   jaðrinum	   eru.	   Þetta	   á	   einnig	   við	   í	   samhengi	  

kynjanna	   en	   mjög	   skýrt	   dæmi	   um	   takmarkanir	   líkamans	   vegna	   kyns	   er	   dæmið	   um	  

Tróbríandana	   sem	  Malinowski	   (1922)	   gerði	   fræga	   	  með	   etnógrafíu	   sinni	  Argonauts	   of	   the	  

Western	  	  Pacific	  en	  í	  umfjöllun	  sinni	  gaf	  hann	  hlutverkum	  kvenna	  í	  samfélaginu	  lítið	  vægi	  en	  

hlutverk,	  vinnu	  og	  ritúöl	  karla	  stórt	  og	  mikið	  vægi.	  Þegar	  svo	  mannfræðingurinn	  Annette	  B	  

Weiner	   (1988)	   fór	   50	   árum	   síðar	   á	   sama	   vettvang	  og	   	   skrifaði	   um	  það	   í	   etnógrafíunni	  The	  

Trobrianders	  of	  Papua	  New	  Guinea	  kom	  í	   ljós	  að	  Malinowski	  hafði	  yfirsést	  margt	  eins	  og	  til	  

dæmis	   hvað	   hlutverk	   konur	   höfðu	   í	   því	   samfélagi.	   Að	   sögn	  Weiner	   var	   hlutverk	   kvenna	   á	  

Tróbríandeyjunum	  	  mun	  veigameira	  en	  hann	  hafði	  greint	  frá	  	  (Weiner,	  1988).	  Ástæðan	  fyrir	  

þessu	   er	   talin	   vera	   sú	   að	  Malinowski	   fékk	   ekki	   aðgang	   að	   heimi	   og	   rými	   kvenna,	   verandi	  

karlmaður,	  og	  þess	  vegna	  hefði	  hann	  ekki	  getað	  fjallað	  um	  þær	  þótt	  hann	  hefði	  viljað	  það.	  

Þarna	  er	  það	  kynið	  sem	  ákvarðar	  hvaða	  rými	  einstaklingar	  geta	  hreyft	  sig	  í	  og	  haft	  aðgang	  að	  

(Sveinn	  Eggertsson,	  2010).	  	  

Í	  okkar	  samfélagi	  er	  konum	  tamin	  öðruvísi	   líkamsburður	  en	  karlar	  en	  þeim	  er	  einnig	  

kennt	   að	  brosa	  oftar	  og	  meira.	   	   Í	   þjónustustörfum	  er	  bros	  það	   sem	   skiptir	  mestu	  máli,	   að	  

vera	   með	   góða	   þjónustulund	   er	   meðal	   annars	   að	   vera	   með	   gott	   bros,	   en	   lengi	   vel	   voru	  

þjónustustörf	   flokkuð	   undir	   “kvenmannsstarf”.	   Þetta	   er	   í	   dag	   eitthvað	   sem	   	   femínistar	  

gagnrýna	   harðlega,	   þegar	   konum	   er	   sagt,	   af	   karlmönnum,	   að	   brosa.	  Með	   því	   er	   verið	   að	  

undirstrika	   	   gamalt	   og	  úrelt	   viðhorf,	   	   sem	  er	   það	   að	   konur	   eru	  bara	  þarna	   til	   þess	   að	   láta	  	  

körlum	  líða	  vel.	  Með	  öðrum	  orðum,	  þá	  eiga	  þær	  að	  vera	  sætar	  og	  brosa.	  Önnur	  aðferð	  sem	  

konur	  (aðallega)	  þurfa	  að	  nota	  til	  þess	  að	  þóknast	  hinu	  kyninu	  í	  hinum	  vestræna	  heimi	  er	  að	  

skreyta	  sig.	  Skreyting	  líkamans	  er	  stundum	  talin	  vera	  tjáning	  en	  oft	  virðist	  það	  vera	  einungis	  

til	  þess	  að	  heilla	  hitt	  kynið.	  Algengasta	  aðferðin	  til	  að	  skreyta	  líkamann	  er	  snyrtivörur	  („make-‐

up“	  og	  krem)	  og	  fatnaður.	  Húð	  kvenmanns	  á	  að	  vera	  mjúk,	  hárlaus	  og	  hrukkulaus.	  Það	  á	  og	  

má	  sem	  sagt	  ekki	  sjást	  á	  konunni	  hvað	  hún	  er	  gömul	  eða	  hvað	  hún	  hefur	  gengið	  í	  gegnum.	  

Líkamshár	  á	  húð	  eru	  talin	  óæskileg	  en	  samkvæmt	  reglum	  samfélagsins	  á	  að	  raka,	  vaxa	  eða	  

aflita	   þau	   hár	   sem	   eru	   annars	   staðar	   en	   á	   hausnum.	   Sandra	   Lee	   Bartky	   (1997)	   notar	  

húðumhirðu	   sem	   samlíkingu	   við	   agann	   sem	   Foucault	   fjallaði	   um	   (1975).	   Húðumhirða	   er	  

ákveðin	   tamning	   og	   lærdómur.	   Konur	   eiga	   að	   vita	   hvernig	   þær	   eiga	   að	   sjá	   um	   húðina	   í	  

mörgum	  ólíkum	  aðstæðum;	  eins	  og	  	  þegar	  hún	  hefur	  verið	  í	  köldu	  veðri,	  verið	  að	  taka	  meðöl	  

sem	  þurrka	   húðina	   eða	   þegar	   hún	   hefur	   verið	  mikið	   í	   sól.	   Þessi	   kunnátta	   um	  húðumhirðu	  

þurfa	   konur,	   líkt	   og	   skólabörn	   eða	   fangar,	   að	   kunna	   utan	   að	   og	   henni	   skal	   fylgja	   eins	   og	  

tímatöflu	  (Bartky,	  1997).	  	  

3.2.	  Auglýsingar	  og	  hlutverk	  kvenna	  

Í	   tískutímaritum	  og	  snyrtivöruauglýsingum	  er	   reynt	  að	   láta	   farða	   líta	  út	   sem	  einhverskonar	  

frelsi	   til	   tjáningar	   kvenna	   sem	   leið	   til	   þess	   að	   sýna	   sérkenni.	   En	   í	   raun	  gerir	   	   farði	   og	   tíska	  

flestar	  konur	  frekar	  svipaðar	  þó	  svo	  að	  tískan	  breytist	  gróflega	  á	  fimm	  til	  tíu	  ára	  fresti.	  Sandra	  

Lee	   Bartky	   (1997)	   spyr	   sig	   í	   greininni	   Foucault,	   femininity,	   and	   the	   modernization	   of	  

Patriarchal	  power	  (1997)	  hvort	  um	  sé	  að	  ræða	  kynjamun	  þegar	  kemur	  að	  þessu	  en	  svarar	  því	  

neitandi.	   Hún	   segir	   agann	   og	   tamninguna	   vera	   hluti	   af	   uppbyggingu	   hins	   æskilega	   útlits	  

líkamans,	  og	  með	  því	  að	  temja	  hann	  og	  aga	  er	  í	  raun	  verið	  að	  framleiða,	  eða	  búa	  til	   líkama	  

sem	   búið	   er	   að	   móta	   (temja)	   með	   æfingu	   (endurteknum	   reglum).	   Og	   þar	   af	   leiðandi	   er	  

líkaminn	  og	  persónan	  orðin	  undirgefin	  og	  hlýðin.	  Andlit	  kvenna	  á	  að	  vera	  farðað,	  eða	  til	  haft	  

en	  það	  á	   einnig	   við	  um	   líkama	  hennar,	   hún	  er	  nokkrum	  kílóum	  of	  þung,	   varir	   hennar	  ekki	  

nógu	   	   kyssilegar	  eða	  húðin	  hennar	  ekki	   nógu	  mjúk	   (Bartky,	   1997).	   Karlmenn	  þurfa	  ekki	   að	  

ganga	  í	  gegnum	  svona	  langa	  rútínu	  þegar	  kemur	  að	  útliti,	  þeir	  nota	  sápu	  og	  vatn	  til	  að	  þvo	  

sér	  og	  það	  er	  nóg	  til	  þess	  að	  hann	  sé	  talinn	  	  snyrtilegur	  og	  talinn	  „sjá	  um	  sig”	  (Bartky,	  1997).	  

Þessu	  er	  ég	  reyndar	  ekki	  sammála,	  mér	  þykir	  það	  ósanngjarnt	  að	  fara	  fram	  á	  að	  karlar	  þurfi	  	  

einungis	  að	  þvo	  sér	  til	  þess	  að	  teljast	  snyrtilegir.	   Í	  nútíma-‐	  og	  vestrænum	  samfélögum	  hafa	  

margir	  karlar	  mikið	  fyrir	  útlitinu,	  þeir	  setja	  gel	  í	  hárið,	  greiða	  það,	  nota	  húðkrem	  og	  raka	  sig	  

reglulega	  (karlar	  sinna	  útliti	  sínu	  mikið	  og	  margvíslega	  í	  mörgum	  samfélögum	  um	  allan	  heim).	  

Til	  þess	  að	  minna	  konur	  á	  það	  hvernig	  þær	  eiga	  að	  sjá	  um	  sig	  eru	  auglýsingarnar	  til	  

staðar	  og	  aðferðin	  sem	  þær	  nota	  til	  þess	  að	  selja	  vörur	  er	  að	  sannfæra	  neytendurna	  (konur	  í	  

þessu	  tilfelli)	  að	  líkami	  þeirra	  sé	  ekki	  nógu	  flottur.	  Með	  öðrum	  orðum	  er	  verið	  að	  segja	  þeim	  

að	   þeim	   vanti	   eitthvað.	   Ekki	   eru	   það	   einungis	   orð	   sem	   notuð	   eru	   til	   þess	   að	   gera	   þetta,	  

heldur	  eru	  andlit	  og	  líkamar	  fallegra	  og	  mjórra	  kvenna	  látnir	  í	  auglýsingarnar	  og	  þá	  er	  auðvelt	  

fyrir	   hina	  meðal-‐Jónu	   að	   áætla	   að	   hún	   sé	   ekki	   nógu...	   eitthvað.	   Þannig	   lætur	   kerfið	   konur	  

halda	   að	   þær	   séu	   ekki	   nógu	   flottar	   og	  með	   slíkum	   hætti	   halda	   tannhjól	   kapítalismans	   og	  

neysluhyggjunnar	  áfram	  að	  snúast.	  Þetta	  vald	  sem	  haft	  er	  yfir	  líkömum	  kvenna	  er	  nauðsynleg	  

breyta	   í	  því	  að	  selja	  varning	   (Nichter	  og	  Nichter,	  1991).	  Það	  er	  ekki	  einungis	   í	  auglýsingum	  

sem	  umfjöllun	  er	  kynjuð,	  heldur	  meira	  að	  segja	  í	  líffræðibókum,	  en	  mannfræðingurinn	  Emily	  

Martin	  (1991)	  gefur	  nokkur	  dæmi	  um	  þetta	  í	  grein	  sinni	  The	  Egg	  and	  the	  Sperm.	  Hún	  telur	  að	  

sú	  mynd	  og	  umfjöllun	  sem	  snýst	  um	  eggið	  og	  sæðið	  sé	  mjög	  kynjuð	  og	  að	  hún	  endurspegli	  

hin	   félaglegu	   norm	   um	   kynin	   eða	   jafnvel	   ýti	   undir	   þau.	   Hún	   segir	   að	   í	   umfjöllunum	   um	  

líffræði	   sé	   kvenkynshlutinn	   lítillækkaður	   og	   að	   þannig	   endurspeglist	   sú	   hugmynd	   um	   að	  

konum	   séu	   óæðri	   körlum.	   Martin	   (1991)	   tekur	   dæmi	   úr	   líffræðikennslubók	   þar	   sem	  

tíðarhringnum	  er	  lýst	  með	  neikvæðum	  lýsingarorðum	  vegna	  þess	  að	  tíðir	  eru	  til	  marks	  um	  að	  

barnsburður	   hafi	   misheppnast,	   ófrjóvgað	   egg	   verður	   að	   blæðingum,	   en	   þannig	   „tókst”	  

konunni	  ekki	  að	  verða	  ólétt.	  Einnig	  er	  lítið	  gert	  úr	  egginu	  sem	  konan	  framleiðir	  sökum	  þess	  

að	  hún	   framleiðir	   aðeins	   eitt	   egg	   á	  mánuði	   á	  meðan	   	   karlinn	   framleiðir	   hundruð	   	  milljóna	  

sæðisfrumna	  á	  dag	  (Martin,	  1991).	  

Þessi	   tamning	  sem	  þarf	   til	  að	  vera	  kvenleg	  er	   í	   raun	  blekking	  að	  mati	  Bartky	   (1997)	  

vegna	   þess	   að	   hver	   einasta	   kona	   sem	   reynir	   að	   fara	   í	   gegnum	   það	   erfiða	   ferli	   að	   ná	   því	  

markmiði	   	  sem	  er	  fullkomnun	  mun	  aldrei	  takast	  það	  alveg	  og	  afleiðing	  þess	  er	  sektarkennd	  

sem	   fellst	   í	  því	  að	  vera	  með/í	   líkama	  sem	  er	  ekki	  nógu	   flottur	  eða	  mjór.	  Þá	   fer	  hún	  oft	  að	  

einblína	  á	  að	  hún	  þurfi	  að	  hugsa	  betur	  um	  sig,	  borða	  betur	  og	  hreyfa	  sig	  meira.	  Það	  eru	  ekki	  

allar	  konur	  sem	  hafa	  það	  gott	  fjárhagslega	  og	  getur	  það	  reynst	  erfitt	   fyrir	  margar	  þeirra	  að	  

borða	  almennilegan	  og	  hollan	  mat	   (Bartky,	  1997).	  Þarna	  bætist	   við	  meiri	   sektarkennd	   fyrir	  

fátækar	  konur,	  vegna	  þess	  að	  það	  er	  bein	  tenging	  á	  milli	  yfirþyngdar	  og	  fátæktar.	  Hérna	  er	  

skýrt	   dæmi	   um	   að	   í	   samfélaginu	   sem	   við	   búum	   í	   í	   dag	   er	   vel	   tilhafður	   líkami	   tengdur	   við	  

velgengni	  í	  lífinu	  og	  góða	  	  félagslega	  stöðu	  	  og	  að	  fjarhagslegar	  takmarkanir	  geta	  verið	  jafnt	  

og	  líkamleg	  takmörkun.	  Það	  er	  einhverskonar	  hugsunarháttur	  um	  að	  hinir	  sterku	  lifi	  af	  sem	  

ríkir	   í	  hinum	  vestræna	  heimi,	  að	  gott	   líkamlegt	  útlit	   sé	  afleiðing	  þess	  að	  hafa	  stjórn	  á	  eigin	  

líkama	  sem	  á	  að	  vera	  það	  sama	  og	  að	  hafa	  stjórn	  á	  eigin	  lífi	  og	  félagslegri	  stöðu	  (Stein,	  1982).	  

Fyrir	  þær	  fáu	  konur	  sem	  tekst	  að	  ná	  markmiðinu	  útlitslega	  er	  athygli	  karla	  og	  	  annarra	  

kvenna	  það	  sem	  þær	  fá	  í	  verðlaun.	  En	  aftur	  á	  móti	  er	  oft	  ekki	  mikil	  virðing	  borin	  fyrir	  þeim	  í	  

rýmum	  sem	  myndu	   flokkast	   sem	  karlarými	   (skrifstofur	   til	   dæmis),	   til	   að	  mynda	  öðlast	  þær	  

ekki	  mikið	  félagslegt	  vald.	  Hérna	  kemur	  til	  mikil	  tvíræðni	  vegna	  þess	  að	  samfélagið	  ætlast	  til	  

þess	  að	  konur	  taki	  þátt	  í	  því	  að	  vera	  kvenlegar	  og	  fallegar	  en	  þegar	  þær	  gera	  það	  er	  gert	  lítið	  

úr	  þeim.	  Það	  þykir	  „kjánalegt”	  að	  spá	  of	  mikið	   í	  útlitið	  eða	   	  snyrtivörur,	  eða	  það	  á	  allavega	  

ekki	   við	   innan	   skrifstofunnar	   eða	   innan	   vinnurýmisins	   sem	   tengist	   	   snyrtivörum	   ekki	   beint	  

(Bartky,	  1997)	  og	  þannig	  er	  þetta	  tvíeggjað	  sverð.	  Að	  sjálfsögðu	  eru	  alltaf	  einhverjar	  konur	  

sem	  synda	  á	  móti	   straumnum	  og	  sem	  dæmi	  má	  nefna	   íþróttakonur,	   sumar	   lesbíur	  sem	  og	  

femínista	   	   (Bartky,	  1997)	  eða,	  eins	  og	  Lauren	  Langman	  (2008)	   fjallar	  um	   í	  grein	  sinni	  Punk,	  

Porn	   and	   Resistance,	   eru	   sumar	   konur	   sem	   ákveða	   að	   mótmæla	   fegurðarstaðlinum	   og	  

hugmyndinni	  um	  hreinleika	  sem	  konum	  er	  ætlað	  að	  fylgja	  með	  því	  að	  fara	  út	   í	  öfgar	   í	  hina	  

áttina.	  Sem	  dæmi	  nefnir	  hún	  konur	  sem	  gera	  sig	  klámfengnar	   í	  útliti,	  porn	  chic	  eins	  og	  hún	  

kallar	  það,	  eða	  þá	  tileinka	  þær	  sér	  goth	  tískuna	  sem	  í	  felst	  að	  klæðast	  öllu	  svörtu	  og	  farða	  sig	  

með	  ýktum	  stíl.	  Þannig	  eru	  þær	  að	  mótmæta	  reglum	  feðraveldisins	  (Langman,	  2008).	  Bartky	  

(1997)	   nefnir	   einnig	   að	   Foucault	   tali	   um	   þennan	   líkamlega	   aga	   innan	   stofnanna	   eins	   og	   á	  

skólabekknum	   eða	   í	   fangelsi	   en	   hún	   telur	   sjálf	   þennan	   aga	   einnig	   eiga	   heima	   í	   hinu	  

óstofnanabundna,	  svo	  sem	  líkamlegum	  	  aga	  	  sem	  ég	  nefndi	  hér	  að	  ofan	  en	  sá	  agi	  er	  bara	  ekki	  

jafn	  augljós	  við	  fyrstu	  sýn	  (Bartky,	  1997).	  

Skilja	  þarf	  þessa	  tamningu	  líkamans	  sem	  hluta	  af	  stærra	  samhengi	  sem	  er	  	  undirokun	  

kvenna	   í	   nafni	   kynjaóréttlætis.	   Bartky	   	   giskar	   á	   að	   þessi	   breyting	   á	   líkamanum	   gæti	   verið	  

eitthvað	   af	   eftirfarandi:	   rite	   of	   passage	   inn	   í	   heim	   fullorðinna,	   tileinkun	   og	   fagnaður	  

ákveðinnar	   tísku,	   leið	   til	   þess	   að	   tilkynna	   heiminum	   hvar	   maður	   stendur	   félagslega	   og	  

efnahagslega,	  leið	  til	  þess	  að	  vera	  yfir	  aðrar	  konur	  hafin	  eða	  þá	  einfaldlega	  sjálfsdýrkun	  tekin	  

á	  annað	  stig	  (Bartky,	  1997).	  

3.3.	  Upphaf	  auglýsinga	  

Þrátt	  fyrir	  	  að	  fólk	  hafi	  alltaf	  virst	  vilja	  örlítið	  meira	  en	  lífið	  hefur	  boðið	  upp	  á	  eða	  viljað	  bæta	  

líf	  sitt	  aðeins	  með	  einu	  eða	  öðru	  er	  það	  kenning	  sagnfræðinga	  að	  það	  hafi	  í	  raun	  ekki	  verið	  

fyrr	  en	  á	  átjándu	  öld	  sem	  sá	  draumur	  gat	  orðið	  að	  veruleika	   fyrir	   fleiri	  en	  bara	  þá	   ríku	   fáu	  

(Barthel,	   1988).	   Með	   iðnbyltingunni	   fór	   fólk	   að	   geta	   ferðast	   meira,	   meðal	   annars	   vegna	  	  

tilkomu	   nýrra	   farartækja	   eins	   og	   járnbrauta,	   en	   einmitt	  með	   þeim	   ferðalögum	   fór	   fólk	   að	  

skoða	  hvernig	  annað	  fólk	  lifði	  og	  með	  þeim	  kviknaði	  í	  alls	  konar	  nýjum	  þrám	  og	  vonum.	  Þar	  

fæddist	   hugmyndin	   um	   	   ameríska	   	   drauminn,	   með	   öðrum	   orðum,	   og	   við	   það	   fóru	   þær	  

hefðbundnu	  hugmyndir	  um	  stöðu	  hvers	  og	  eins	   innan	   samfélags	  að	  deyja	  hægt	  og	   rólega.	  

Allt	   í	  einu	  var	  það	  möguleiki	   fyrir	  alla	  að	  hafa	  það	  gott,	  hugmyndin	  var	  einföld.	  Hins	  vegar	  

snérist	  þessi	  þrá	  fólks	  ekki	  einungis	  um	  peninga	  og	  velgengni	  í	  formi	  atvinnutækifæra	  og	  svo	  

framvegis,	  heldur	  fólst	  í	  þessum	  draumi,	  fyrir	  konur,	  fegurð.	  Sagnfræðingurinn	  Louis	  Brenner	  

(í	  Barthel,	  1988)	  kallar	  þetta	  kvennaútgáfuna	  af	  ameríska	  draumnum	  vegna	  þess	  að	  á	  þessu	  

tímabili	  fóru	  væntingarnar	  um	  útlit	  kvenna	  að	  breytast	  með	  öllu	  með	  þeim	  nýja	  varningi	  sem	  

kom	  á	  markaðinn,	  og	  það	  var	  orðinn	  partur	  af	  skyldu	  kvenna	  að	  líta	  vel	  út	  (Barthel,	  1988).	  	  

Sem	  augljós	   afleiðing	  þess	  möguleika	   að	   fjöldaframleiða	  hluti	   	   á	   ódýrari	   hátt	   komu	  

auglýsingar,	  en	  þær	  líta	  fyrst	  dagsins	  ljós	   í	   lok	  annars	  áratugar	  	  síðustu	  aldar	  og	  ekki	   	   leið	  á	  

löngu	   þar	   til	   að	   þær	   voru	   alls	   staðar	   að	   segja	   fólki	   frá	   því	   hvað	   væri	   það	   nýjasta	   á	  

markaðnum.	   Mennirnir	   sem	   unnu	   við	   að	   búa	   til	   	   þessar	   auglýsingar	   urðu	   því	   hinir	   nýju	  

nútímalegu	  menn	  sem	  voru	  alltaf	  með	  „puttann	  á	  púlsinum”	  (Barthel,	  1988).	  Ástæðuna	  fyrir	  

þörfinni	   á	   því	   að	   selja	   telur	   félagssagnfræðingurinn	   T.J	   Jackson	   Lears	   vera	   þá,	   (eins	   og	   ég	  

nefni	  hér	  að	  ofan)	  að	  í	  kjölfar	  þess	  að	  fólk	  fór	  að	  missa	  sína	  ákveðna	  stöðu	  innan	  samfélags	  

(hvort	  sem	  það	  var	  starfsheiti	  eða	  trú)	  myndaðist	  tómarúm	  í	  lífi	  fólks	  sem	  það	  fyllti	  upp	  í	  með	  

því	  að	  reyna	  að	  endurskapa	  sig	  með	  nýjum	  hlutum.	  Það	  virðist	  nefnilega	  vera	  sem	  svo	  að	  allir	  

geti	  	  gefið	  hvaða	  mynd	  af	  sér	  sem	  er	  með	  nýjum	  fötum,	  skóm	  og	  hári	  (í	  Barthel,	  1988).	  Það	  

sem	  auglýsingamennirnir	   vissu	   var	   að	   fólk	   varð	  aldrei	  þreytt	   á	   sjálfu	   sér	  og	  þar	  af	   leiðandi	  

snérust	  (og	  gera	  enn)	  auglýsingar	  um	  mig.	  Það	  eina	  sem	  auglýsingar	  þurfa	  að	  gera	  er	  að	  segja	  	  

neytandanum	  hver	  ég	  er	  og	  hvað	  ég	  get	  gert	  til	  þess	  að	  verða	  góður,	  betri,	  bestur.	  Til	  þess	  að	  

gera	  þetta	  þurfa	  auglýsendur	  ekki	  bara	  að	  gefa	  upplýsingar	  um	  vöruna,	  heldur	  hugmynd	  og	  

ímynd	   um	   hvað	   varan	   stendur	   fyrir.	   Auglýsingar	   sem	   eiga	   að	   höfða	   til	   kvenna	   eru	   tvenns	  

konar	  að	  mati	  Diane	  Barthel	  (1988).	  Annars	  vegar	  er	  áfram	  reynt	  að	  höfða	  til	  hefða	  	  með	  því	  

að	   sýna	   konur	   í	   sínum	   gömlu,	   hefðbundnu	   hlutverkum,	   heima	  með	   börnin.	   Hins	   vegar	   er	  

reynt	  að	  draga	  fram	  þrá	  til	  þess	  að	  vera	  öðruvísi	  og	  konur	  eru	  sýndar	  inni	  á	  svæði	  karlanna;	  

hún	  er	  á	  fundi	  eða	  í	  hernum,	  það	  er	  verið	  að	  selja	  henni	  draum	  eða	  hugmynd	  (Barthel,	  1988).	  

3.4.	  Auglýsingar	  sem	  rödd	  skynseminnar	  

Það	  er	  stanslaust	  verið	  að	  segja	  neytendum	  hvað	  þeir	  vilja,	  hvað	  þeir	  þrá,	  og	  hvað	  þeir	  skulu	  

gera	  til	  þess	  að	  ná	  markmiði	  fullkomnunar.	  Neytendum	  er	  	  einnig	  hrósað	  fyrir	  það	  að	  reyna,	  

þeim	  er	   lofað	  fyrir	  áhuga	   	  þeirra	  á	  fegurð.	  En	  neytandinn	  er	   líka	  skammaður	  fyrir	  að	  „leyfa	  

sér”	  of	  oft	  eða	  fyrir	  að	  vera	  ekki	  með	  á	  nótunum	  hvað	  sé	  “það	  heitasta	  í	  dag”	  (Barthel,	  1988).	  

Með	   öðrum	   orðum	   er	   reynt	   að	   hafa	   	   neytandann	   í	   sömu	   stöðu	   og	   börn	   eru	   gagnvart	  

foreldrum.	  En	  hver	  er	  það	  sem	  skammar,	  hrósar,	  skipar	  barninu	  í	  	  neytandanum	  fyrir?	  Hvaða	  

rödd	   er	   það	   sem	   talar	   til	  manns	   í	   auglýsingum?	   Franski	   heimspekingurinn	   Roland	   Barthes	  

(1957)	  kallar	  þessa	  rödd	  passive	  imperative	  eða	  skipunarrödd,	  sem	  er	  þó	  einnig	  aðgerðalaus,	  

en	  í	  gegnum	  þessa	  rödd	  er	  konum	  sérstaklega	  skipað	  fyrir	  en	  þeim	  er	  ekki	  sagt	  hvaðan	  hún	  

kemur	  og	  þannig	  hafa	  auglýsingar	  ákveðna	  dulúð	  (Barthel,	  1988;	  Nichter	  og	  Nichter,	  1991).	  	  

Það	  er	  eins	  og	  auglýsingarnar	  viti	  allt,	  og	  geti	  	  stundum	  farið	  í	  hlutverk	  móðurinnar	  og	  reyna	  

þá	   að	  herma	  eftir	   þeirri	   nánd	   sem	  mæður	  hafa;	   röddin	  er	  þá	   látin	   vera	   áhyggjufull,	   full	   af	  

visku	  og	  reynslu	  eða	  þá	  að	  henni	  er	  treystandi.	  Ég	  hef	  sýnt	   fram	  á	  að	  auglýsingar	  reyna	  að	  

hafa	  ákveðið	  vald	  og	  áhrif	  og	  þær	  reyna	  að	  vera	  fyrirmynd	  sem	  er	  treystandi,	  vitandi	  það	  að	  

ungar	  stelpur	   líta	  upp	  til	  popp-‐	  og	  kvikmyndastjarna,	  til	  að	  mynda	  er	  fræga	  fólkið	  fengið	  til	  

þess	  að	  vera	  andlit	  varnings	  og	  á	  það	  sérstaklega	  við	  snyrtivörur.	  Það	  sem	  auglýsendur	  vona	  

og	   vita	   er	   að	   ungar	   stelpur	  munu	   sjá	   þessar	   frægu	   konur	   og	   hugsa	  með	   sér	   að	   þær	   hafa	  

„meikað’a”	  og	  því	  eru	  þær	  fyrirmyndin	  og	  draumurinn	  (Barthel,	  1988).	  	  

Auglýsingar	  tala	  um	  og	  tala	  til	  líkama	  fólks,	  þær	  undirstrika	  þörf	  okkar	  til	  að	  tjá	  okkar	  	  

félagslega	  sjálfumleika	  í	  gegnum	  útlit	  okkar	  og	  þess	  vegna	  er	  tíska	  stór	  og	  mikilvægur	  hluti	  í	  

sjálfssköpun	  fólks.	  Margar	  vörur	  sem	  auglýstar	  eru	  hafa	  meira	  að	  segja	  ákveðin	  kynjahlutverk	  

og	   vörurnar	   taka	   á	   sig	   mynd	   annað	   hvort	   karls	   eða	   konu	   og	   þannig	   tala	   þær	   til	  

markaðshópsins.	   Útlit	   fólks	   er	   talið	   mikilvægt	   og	   hafa	   	   femínistar	   mikið	   verið	   að	   spá	   í	  

mikilvægi	  útlits,	  og	  þá	  sérstaklega	  hjá	  konum.	  Konur	  innan	  	  femínískra	  fræða	  hafa	  talað	  um	  

að	  útlit	  kvenna	  ákvarðar	  að	  mjög	  miklu	  leyti	  hvernig	  þær	  eru	  í	  augum	  	  annarra.	  	  

Eins	  og	  Simone	  de	  Beauvoir	  skrifaði	  árið	  1949	  í	  bók	  sinni	  The	  Second	  Sex:	  

Thus	  the	  supreme	  necessity	  for	  a	  woman	  is	  to	  charm	  a	  masculine	  heart,	  intrepid	  and	  
adventurous	  though	  they	  may	  be,	  it	  is	  the	  recompence	  to	  which	  all	  heroines	  aspire;	  
and	  most	  	  often	  no	  quality	  is	  asked	  of	  them	  other	  than	  their	  beauty	  (bls.	  291).	  	  

	   	  

Velgengni	  kvenna	  virðist	  þá	  oft	  liggja	  í	  útlitinu	  og	  er	  gott	  útlit	  oft	  talið	  verið	  góður	  kostur,	  því	  

þá	  geta	  þær	  konur	  gifts	  ríkum	  körlum.	  Þessi	  hugmynd	  er	  kannski	  að	  verða	  úrelt	  en	  því	  miður	  

virðist	  hún	  að	  mínu	  mati	  ríkja	  í	  hugum	  margra	  enn	  þann	  dag	  í	  dag.	  Fegurð	  virðist	  því	  koma	  

konum	  áfram	  nema	  þegar	  litið	  er	  á	  velgengni	  þeirra	  á	  vinnustað.	  Falleg	  kona	  á	  til	  dæmis	  ekki	  

heima	  í	  góðri	  stöðu	  innan	  skrifstofu	  til	  dæmis	  vegna	  þess	  að	  það	  er	  ekki	  hennar	  svið.	  Því	  það	  

er	  svið	  karlanna.	  Merkilegur	  tvískinnungur	  í	  þessu	  samhengi	  er	  að	  karlar	  eru	  vitaskuld	  einnig	  

dæmdir	  fyrir	  útlit	  sitt,	  en	  útlit	  þeirra	  á	  að	  sýna	  vald	  og	  yfirráð.	  Þetta	  vald	  sem	  ég	  tala	  hér	  um	  

er	  hægt	  að	   sýna	  annað	  hvort	  með	  vöðvum	   (og	  þá	  er	  hann	   sterkari)	   eða	  þá	  með	   fallegum,	  

dýrum	  jakkafötum;	  en	  þau	  virðast	  vera	  birtingamynd	  góðs	  gengis	  á	  vinnumarkaðinum.	  Fyrir	  

utan	   það	   að	   fjalla	   um	   kyn	   og	   útlit,	   fjalla	   auglýsingar	   einnig	   um	   samfélagið	   og	   	   ná	   að	  

endurspegla	  þarfir	  og	  þrár	  samfélagsins	  í	  dag	  	  (Barthel,	  1988).	  	  

	  

3.5.	  Auglýsingar	  og	  staðalímyndir	  	  

Nokkrir	   fjölmiðlar	   reyna	   að	   synda	   á	  móti	   straumnum	  með	   því	   að	   sýna	   kynin	   ekki	   í	   sínum	  

dæmigerðu	   hlutverkum	   eins	   og	   til	   að	   mynda	   sjónvarpsþátturinn	  Modern	   Family.	  Modern	  

Family	   er	   sjónvarpsþáttur	   sem	   sker	   sig	   úr	   því	   eitt	   af	   aðal	   pörunum	   í	   þáttunum	   eru	   tveir	  

karlmenn	   sem	  eru	   giftir	   og	   hafa	  ættleitt	   stelpu	   af	   asískum	  uppruna	   saman,	   en	   þeir	   þættir	  

hafa	   hlotið	  miklar	   vinsældir	   um	   heiminn.	   Samt	   sem	   áður	   eru	   fáar	   sem	   engar	   rómantískar	  

senur	  á	  milli	  þeirra	  karla	  á	  meðan	  hin	  pör	  þáttarins	  eru	  oft	  sýnd	  í	  (mjög)	  léttri	  	  viðreynslu	  eða	  

jafnvel	  forleik.	  Dæmigerð	  birtingarmynd	  draumalífs	  er	  af	  gagnkynhneigðu	  hvítu	  pari	  sem	  er	  

tiltölulega	   ungt,	   sem	   stenst	   fegurðarstöðulinn	   og	   hefur	   staðlaðar	   stöður	   innan	   heimilisins.	  

Hér	  má	  nefna	  þegar	  karlinn	  fer	  út	  að	  vinna	  fyrir	  heimilinu	  á	  meðan	  konan	  er	  heima	  að	  hugsa	  

um	   heimilið	   og	   börnin.	   Þó	   er	   misjafnt	   hvernig	   kynjahlutverkin	   birtast	   í	   auglýsingum.	   Ein	  

algeng	  birtingarmynd	  kynjanna	  í	  auglýsingum	  er	  kynþokkafull,	  ung	  kona	  og	  karlkyns	  lúði	  sem	  

er	  ekki	  talinn	  vera	  kynþokkafullur	  og	  það	  er	  verið	  að	  selja	  manni	  þá	  hugmynd	  að	  lúðinn	  geti	  

fengið	  sætu	  stelpuna,	  allavega	  stundum.	  Í	  grein	  sinni	  Gender	  and	  Advertising	  fjallar	  Patricia	  

Arend	  (2014)	  meðal	  annars	  um	  birtingamyndir	  kynjanna,	  en	  þar	  gefur	  hún	  nokkur	  dæmi	  um	  

auglýsingaherferðir	   sem	  nota	   alls	   kyns	   leiðir	   til	   að	   selja	   neytendum	   vöru	  með	   því	   að	   sýna	  

okkur	  hvernig	  kynin	  „eiga”	  að	  haga	  sér.	  Hún	  fjallar	  um	  hvernig	  auglýsingar	  eru	  hannaðar	  til	  

að	   framkalla	  girnd	  eða	  þrá	   fólks,	  hvort	   sem	  hún	  á	  við	  um	  hlut	  sem	  á	  að	   færa	  gleði	  eða	  þá	  

glansmynd	  af	  fyrirmyndar	  ástarsambandi	  með	  nærfataauglýsingu	  til	  dæmis	  (Arend,	  2014).	  

Auglýsingaiðnaðurinn	   hefur	   frá	   upphafi	   verið	   kynjaður	   og	   gengið	   út	   frá	   því	   að	  	  

neytendahópurinn	  sé	  „svona”	  eða	  „hinsegin”,	  eða	  með	  öðrum	  orðum,	  gefið	  sér	  það	  hvernig	  

fólk	   hugsar	   og	   hvað	   það	   gerir.	   Kynjaðar	   auglýsingar	   eru	   alls	   staðar	   eins,	   og	   líkt	   og	   Arend	  

(2014)	  bendir	  á,	  þarf	  ekki	  einu	  sinni	  konu	  eða	  karl	  í	  auglýsingu	  til	  að	  koma	  því	  á	  framfæri	  að	  

varan	  sé	  markaðssett	  fyrir	  konur	  eða	  karlmenn.	  Setningar	  geta	  verið	  nóg	  og	  setningar	  þurfa	  

einungis	  að	  innihalda	  lýsingarorð	  sem	  eru	  notuð	  í	  samhengi	  við	  kynin.	  Sem	  dæmi	  væri	  hægt	  

að	  nefna	  auglýsingu	  sem	  	  talar	  um	  eitthvað	  grjóthart,	  en	  þá	  er	  augljóslega	  verið	  að	  tala	  um	  

eitthvað	  karllægt	   (Arend,	  2014;	  Barthel,	   1988).	  Viðmið	  hins	   staðlaða	   líkama	  er	  út	  um	  allt	   í	  

auglýsingum	  en	  við	  erum	  einmitt	  böðuð	  upp	  úr	  slíkum	  auglýsingum	  allan	  daginn	  sem	  hefur	  

áhrif	  á	  bæði	  kynin.	  Með	  því	  að	  sýna	  manneskju	  sem	  er	  talin	  falleg	  í	  auglýsingum	  er	  verið	  að	  

reyna	   að	   framkalla	   tilfinningu	   hjá	   áhorfendum	   að	   þeim	   vanti	   eitthvað	   eða	   að	   þeir	   séu	  

einfaldlega	   ekki	   nóg.	   Sem	   dæmi	   mætti	   nefna	   líkamsræktarstöðvar	   og	   fæðubótarefni	   sem	  

auglýsa	   vöðvastælta	   karla	   og	   skila	   þannig	   þeim	   skilaboðum	   til	   neytenda	   að	   vöðvastæltur	  

líkami	  sé	  markmiðið	  og	  til	  þess	  að	  ná	  því	  markmiði	  þurfi	  að	  kaupa	   fæðubótarefni	  og	  kort	   í	  

ræktina.	  Eins	  og	  ég	  hefur	  áður	  nefnt,	  eru	  það	  ekki	  einungis	  konur	  sem	  lenda	  í	  því	  að	  eltast	  við	  

staðalímyndir	  sem	  er	  alltaf	  verið	  að	  	  ota	  framan	  í	  þær,	  heldur	  einnig	  karlar,	  en	  staðalímynd	  

karlsins	  er	  sterkur,	  svalur	  karl	  sem	  þarf	  að	  geta	  dregið	  björg	  í	  bú.	  	  

Til	  að	  gera	  grein	  fyrir	  annarri	  gerð	  af	  birtingarmynd	  karla	  í	  auglýsingum	  nefnir	  Arend	  

(2014)	  „lúðana”	  sem	  eru	  ekki	  nógu	  svalir	  fyrir	  sætu	  stelpurnar.	  Á	  móti	  eru	  sætu	  stelpurnar	  í	  

þessu	  samhengi	  orðnar	  yfirlætislegar	  (e.	  stuck-‐up)	  því	  þær	  hafa	  ekki	  áhuga	  á	  þeim,	  strákarnir	  

hafa	  þó	  alltaf	  bjórinn,	  „strákana”	  eða	  boltann	  og	  segir	  Arend	  þetta	  vera	  lúmsk	  viðbrögð	  við	  

femínisma	  og	   hugmyndum	   tengdum	  honum	   (Arend,	   2014).	   Kjarnafjölskyldur	   eru	   búnar	   að	  

taka	  miklum	  breytingum	  síðan	  að	  hugmyndin	  um	  	  ameríska	  	  drauminn	  var	  í	  hámarki	  og	  eru	  

margir	   karlmenn	  heimavinnandi	  og/eða	   sjá	  um	  börnin	  og	  heimilið.	   En	  þetta	  virðast	  margir	  	  

matvælaframleiðendur	  sem	  auglýsa	  ekki	  átta	  sig	  á	  og	  halda	  áfram	  að	  auglýsa	  vörur	  sínar	  með	  

því	  að	  sýna	  konuna	  elda	  matinn	  og	  karlinn	  borða	  hann	  (Arend,	  2014).	  	  

Áherslan	   á	   fegurð	   er	   þó	   ekki	   eins	   mikil	   hjá	   körlum	   eins	   og	   hjá	   konum.	   	   Að	   gera	  

fegrunaraðgerðir	   	   eðlilegar	   er	   ein	   afleiðing	   þeirra	   óraunhæfu	   fegurðarstaðla	   sem	   birtast	   í	  

auglýsingum.	  Þó	  svo	  að	  í	  auglýsingum	  þar	  sem	  kona	  er	  sýnd	  sterk	  og	  jákvæð	  fyrirmynd	  fari	  

fjölgandi,	  sýna	  tölur	  fram	  á	  að	  flestar	  auglýsingar	  sem	  konur	  eru	  í	  snúast	  um	  fegurð	  (Arend,	  

2014).	   Vegna	   mikillar	   gagnrýnni	   frá	   neytendum	   og	   femínistum	   hafa	   sum	   fyrirtæki	   gripið	  

tækifærið	   og	   snúið	   dæminu	   við;	   að	   	   gera	   „venjulegar”	   konur	   eðlilegar.	   Þetta	   gerði	  

húðvörurisinn	   Dove	   árið	   2004	   þegar	   auglýsingaherferðin	   Real	   Beauty	   kom	   út.	   Sú	   herferð	  

sýndi	  margar	   konur	   sem	   voru	   ekki	   inni	   í	   þeim	   líkamsstaðli	   	   sem	   fyrirsætur	   eru	   oftast	   í	   og	  

innihélt	   hún	   konur	   í	   alls	   konar	   stærðum	   og	   gerðum	   í	   þeim	   tilgangi	   að	   framkalla	   ekki	  

óöryggistilfinningu	  hjá	  mögulegum	  viðskiptavinum	  sínum.	  Þessi	  auglýsingaherferð	  fékk	  samt	  

á	   sig	   gangrýni	  meðal	   annars	   fyrir	   það	  að	  þessar	   konur	   sem	  voru	   í	   auglýsingunni	   voru	   allar	  

fallegar	  og	  engin	  af	  þeim	  „of”	  feit	  eða	  fötluð,	  sem	  sannar	  það	  að	  þó	  svo	  að	  heil	  herferð	  sé	  

hönnuð	   í	   þeim	   tilgangi	   að	   leyfa	   öllum	   að	   líða	   vel	   og	   vera	   með,	   verða	   alltaf	   einhverjar	  

útundan.	  Nútímalegar	   aðferðir	   sem	  notaðar	   eru	   til	   að	   auglýsa	   vörur	   eru	  mjög	   kynjaðar	   og	  

það	   er	  mjög	   	   ólíklegt	   að	   sú	   staða	   sé	   að	   fara	   breytast	   á	   næstunni	   þar	   sem	  þessar	   aðferðir	  

virðast	  virka	  og	  vörurnar	  seljast.	  Fyrirtækin	  nota	  óöryggi	  meirihluta	  fólks	  til	  að	  græða	  pening	  

og	  er	  sú	  mynd	  af	  fullkomnun	  nánast	  alltaf	  eins,	  það	  er	   lýtalaust,	  grannt,	  efnað,	  heilbrigt	  og	  

hvítt	  fólk	  (Arend,	  2014).	  

Rosalind	  Gill	  (2008)	  fjallar	  meðal	  annars	  um	  nýlega	  birtingamynd	  kvenna	  í	  fjölmiðlum	  

en	  hún	  er	  þannig	  að	  konur	  eru	  birtar	  sem	  sjálfstæðar	  og	  valdamiklar.	  Vald	  	  þeirra	  felst	  í	  því	  

að	   fá	  það	   sem	  þær	  vilja	   vegna	   fallegs	  útlits,	   þær	   vekja	  öfund	  annarra	   kvenna	  og	  girnd	  hjá	  

körlunum.	   Þetta	   kýs	   Gill	   að	   kalla	   „valda	   kvenleika”	   eða	   power	   femininity	   og	   segir	   hún	   að	  

þetta	  vald	  sé	  alls	  ekki	   til	  merkis	  um	  að	  konur	  þurfi	  ekki	   lengur	  að	  sæta	  fyrir	  ójöfnuð	  vegna	  

kyns	   þrátt	   fyrir	   að	   það	   sé	   algeng	   skoðun	   innan	   póst-‐femínískra	   hugmynda	   að	   konur	   geti	  

fengið	   það	   allt	   (have	   it	   all)	   (Gill,	   2008).	   Hins	   vegar	   er	   enn	   önnur	   birtingamyndin	   sem	   Gill	  

fjallar	  um	  en	  hún	  er	  tengd	  þessu	  kynferðislega	  valdi	  með	  áherslu	  á	  að	  valdið	  felist	  í	  hefnd.	  Í	  

þeirri	   hugmynd	   er	   konan	   komin	   með	   það	   sterka	   stöðu	   innan	   samfélagsins	   (eða	   innan	  

heimilisins)	  að	  hún	  getur	  hefnt	  sín.	  Þessi	  hefnd	  beinist	  ekki	  gegn	  vinum	  eða	  fjölskyldu,	  heldur	  

gegn	  ástmanni	  sínum.	  Létt	  „klikkuð“	  og	  þrálát	  ímynd	  af	  konu	  sem	  leitar	  hefndar	  hefur	  ekkert	  

með	  styrkingu	  valds	  kvenna	  segir	  Gill	  (2008),	  heldur	  hefur	  það	  þver	  öfug	  áhrif.	  Ástæðan	  fyrir	  

því	  er	  sú	  að	  með	  þessari	  reiði	  sem	  leiðir	  af	  sér	  hefndarpælingar	  missir	  hún	  	  stjórn	  á	  	  stöðunni	  

og	  er	  því	  valdalaus.	  Þessi	  nýfundni	  réttur	  kvenna	  til	  að	  hefna	  sín	  á	  að	  sýna	  styrk	  þeirra,	  en	  í	  

raun	   ýtir	   þetta	   einungis	   undir	   þá	   hugmynd	   að	   konur	   geti	   ekki	   stjórnað	   skapi	   	   sínu	   og	  

tilfinningum	  og	  séu	  því	  „klikkaðar”	   (Gill,	  2008).	  Ekki	  er	  það	  einungis	  misskilin	  staða	  kvenna	  

sem	  er	  afleiðing	  svona	  hefndarauglýsinga,	  heldur	   leiðir	  það	   	  einnig	  af	  sér	  annað	  vandamál,	  

það	  er	  ofbeldi	  gegn	  karlmönnum	  fer	  að	  vera	  sýnilegra	  því	  að	  það	  á	  að	  styrkja	  stöðu	  kvenna	  

en	  þetta	  er	  skref	  í	  vitlausa	  átt	  að	  mati	  Gill.	  Í	  þessu	  samhengi	  virðist	  ofbeldi	  vera	  í	  lagi	  vegna	  

þess	  að	  það	  beinist	  gegn	  karlmönnum	  af	  konum,	  en	  það	  er	  mikill	  misskilningur	  að	  það	  eigi	  að	  

styrkja	  konur	  á	  einhvern	  hátt.	  Þetta	  er	  algjör	  tvískinnungur	  og	  hræsni,	  því	  hér	  er	  ekki	  verið	  að	  

stefna	  að	  jafnrétti	  kynjanna	  heldur	  að	  hafa	  konur	  ofar	  á	  þeim	  skala.	  Gill	  kemur	  einnig	  inn	  á	  

þessa	   hugmynd	   með	   „lúðann”,	   eins	   og	   ég	   nefni	   hér	   að	   ofan,	   en	   með	   þessum	  

hefndarauglýsingum	   er	   verið	   að	   vera	   lítið	   úr	   karlmönnum	   sem	   eiga	   ekki	   „séns”	   í	   konuna.	  

Með	  þessu	  er	  verið	  að	  segja	  að	  annað	  kynið	  þurfi	  að	  vera	  lítillækkað	  til	  þess	  að	  upphefja	  hitt,	  

sem	  er	  í	  þessu	  tilfelli	  konurnar.	  Einnig	  er	  verið	  að	  gefa	  sér	  að	  ef	  konum	  gangi	  vel,	  sé	  ástæðan	  

örugglega	   sú	   að	   karlmanni	   gangi	   illa	   í	   samanburðinum	   (Gill,	   2008)	   en	   þetta	   er	   augljóslega	  

ekki	   það	   sem	   jafnréttissinnar	   og	   femínistar	   hafa	   verið	   að	   berjast	   fyrir.	   Enn	   fremur	   virðast	  

konur,	   eða	   kvenkyns	   persónuleikar,	   ekki	   komast	   upp	   með	   það	   sama	   og	   karlar	   gera	   í	  

rómantískum	  kvikmyndum	  en	  gott	  dæmi	  um	  það	  er	  að	  karlar	  mega	  ganga	  eins	  langt	  og	  þeir	  

geta	  til	  þess	  að	  fá	  stelpuna	  (hvort	  sem	  það	  er	  að	  mæta	  heim	  til	  hennar	  um	  miðja	  nótt	  með	  

blóm	  eða	  elta	  hana	  sem	  er	  talið	  rómantískt).	  En	  ef	  kona	  myndi	  gera	  slíkt	  hið	  sama	  myndi	  hún	  

jafnvel	  vera	  niðurlægð	  fyrir	  það	  og	  talin	  vera	  örvæntingarfull.	  Ástæðan	  fyrir	  þessu	  er,	  að	  mati	  

Leavy	  og	  Trier-‐Bienek	  (2014),	  að	  það	  er	   innan	  hins	  félagslega	  ramma	  karla	  að	  ganga	  á	  eftir	  

því	  sem	  þeir	  vilja.	  

Fólk	  fær	  skýr	  skilaboð	  um	  það	  hvernig	  það	  á	  að	  vera	  og	  hvernig	  það	  á	  að	  hegða	  sér	  í	  

gegnum	  auglýsingar.	  Fegurðarstaðallinn	  sem	  á	  að	  vera	  markmið	  kvenna	  er	  markmið	  sem	  ekki	  

er	  hægt	  að	  ná	  nema	  með	  mikilli	  og	  dýrri	  fyrirhöfn.	  Mikil	  tamning	  og	  agi	  líkamans	  þarf	  til	  að	  

reyna	   að	   klífa	   það	   fjall	   þar	   sem	   á	   toppnum	   stendur	   fullkomnun	   en	   mikið	   er	   ætlast	   til	   af	  

konum	  þegar	  að	  þessu	  kemur.	  Auglýsingar	  eru	  rödd	  kerfisins	  að	  mínu	  mati,	  en	  í	  gegnum	  þær	  

eru	  boð	  og	  bönn	  lögð	  fram	  á	  lúmskan	  hátt	  þar	  sem	  neytendur	  eru	  baðaðir	  upp	  úr	  stöðluðum	  

hugmyndum	  um	  allt;	  hvort	  sem	  það	  er	  kynjahlutverk,	  ástarlíf	  eða	  útlit.	   Í	  framhaldi	  af	  þessu	  

verða	  ýmsar	  algengar	  og	  neikvæðar	  afleiðingar	  sem	  verður	   til	  þess	  að	  það	   fólk	  sem	  passar	  

ekki	   inn	   í	   kassa	   fullkomnunar	   á	   í	   hættu	   á	   að	   vera	   jaðarsett.	   Karlar	   eru	   þar	   alls	   engin	  

undantekning,	  en	  pressan	  sem	  þeir	  eru	  undir	  er,	  að	  mínu	  mati,	  öðruvísi.	  	  

Niðurlag	  

Þessi	   ritgerð	  var	  skrifuð	   í	  þeirri	  von	  um	  að	  skilja	  örlítið	  betur	  hvaðan	  þær	   félagslegu	  reglur	  

sem	  okkur	  eru	  settar	  tengdar	  líkamanum	  koma.	  Í	  henni	  er	  fjallað	  um	  líkamann	  í	  samhengi	  við	  

kynin,	   kynjahlutverk	   og	   hugtakið	   vald,	   en	   þannig	   leitaðist	   ég	   eftir	   að	   varpa	   ljósi	   á	  

spurninguna:	   hvernig	   er	   hægt	   að	   útskýra	   tengsl	   líkamans	   við	   vald	   og	   hver	   er	   það	   sem	  

ákvarðar	   hvernig	   temja	   eigi	   líkamann?	   Til	   þess	   að	   rökstyðja	  mál	  mitt	   notaði	   ég	   kenningar	  

margra	   mannfræðinga	   og	   annarra	   fræðimanna	   sem	   hafa	   fjallað	   um	   líkamann,	   vald	   og	  

auglýsingar.	  Auglýsingar	  spila	  stórt	  hlutverk	   í	  þessu,	  en	  þær	  eru	  aðferð	  kerfisins	   til	  þess	  að	  

sýna	   fólki	   staðlaða	   líkama	   sem	   eiga	   að	   vera	   markmiðið,	   en	   þannig	   tekst	   þeim	   að	   tala	   til	  

neytenda	   með	   rödd	   sem	   hægt	   á	   að	   vera	   hægt	   að	   treysta,	   eða	   með	   svokallaðri	   passive	  

imperative	   rödd.	   Til	   þess	   að	   ná	   þessu	   markmiði	   er	   ætlast	   til	   að	   fólk	   temji	   líkama	   sinn	   á	  

ákveðinn	  hátt.	  Markmiði	  sem	  er	  erfitt	  að	  ná	  og	  verður	  fólk,	  þá	  sérstaklega	  konur,	  því	  óöruggt	  

með	  sjálft	  sig	  þegar	  því	  tekst	  ekki	  að	  komast	  í	  mark	  og	  fara	  í	  megrun.	  Megrun	  er	  því	   í	  raun	  

eitt	  form	  af	  taumhaldi	  sem	  kerfið	  hefur	  á	  líkömum.	  	  

	   Birtingarmynd	  kynjanna	  er	  mjög	  ólík,	  og	  kröfurnar	  sem	  eru	  gerðar	  til	  þeirra	  einnig,	  en	  

að	  mínu	  mati	   verða	   konur	   fyrir	  mun	  meiri	   aðkasti	   þegar	   talið	   snýr	   að	   	   útlitinu	   	   frekar	   en	  

karlar.	  Þær	  þurfa	  að	  uppfylla	  sitt	  kynjahlutverk	  þannig	  að	  þær	  eiga	  að	  vera	  grannar,	  fallegar,	  

með	  viðeigandi	  magn	  farða	  og	  svo	  mætti	  lengi	  telja.	  Væntingarnar	  sem	  eru	  til	  karla	  eru	  samt	  

til	   staðar	   en	   þær	   eru	   öðruvísi.	   Karlar	   þurfa	   að	  mála	  mynd	   af	   sér	   sem	   valdið	   hafa,	   sem	   er	  

líkamlega	   hraustur	   en	   einnig	   ákveðinn	   í	   skapinu.	   Þeir	   karlmenn	   sem	   falla	   ekki	   undir	   þessa	  

lýsingu	  eiga	  í	  hættu	  á	  að	  vera	  hunsaðir	  eða	  flokkaðir	  sem	  „kvenlegir”	  en	  þannig	  er	  ekki	  hægt	  

að	   segja	   að	   það	   séu	   bara	   konur	   sem	   verða	   undir	   valdaklóm	   feðraveldisins	   heldur	   einnig	  

nokkuð	   stór	   hluti	   karla.	   Þetta	   tengist	   auglýsingunum	   þannig	   að	   þær	   viðhalda	   þessum	  

ímyndum	  kynjanna	  en	  því	  er	  mjög	  erfitt	  fyrir	  fólk	  að	  brjótast	  út	  fyrir	  normið	  vegna	  þess	  að	  

auglýsingar	  eru	  út	  um	  allt	  og	  eiga	  þær	  því	   stóran	  þátt	   í	  því	  að	  móta	   skoðanir	   fólks	  á	  mjög	  

lúmskan	  hátt.	  	  

Þess	   sem	   er	  ætlast	   til	   af	   okkur	   er	   því	   ýmiss	   konar,	   en	   aðal	   breytan	   í	   því	   er	   kynið.	  

Væntingarnar	  til	  kvenna	  eru	  öðruvísi	  en	  væntingarnar	  til	  karla.	  En	  það	  að	  vera	  karlmannlegur	  

tengist	  meira	  félagslegri	  stöðu	  jafnt	  og	  félagslegu	  valdi	  en	  það	  að	  vera	  kvenleg	  tengist	  fyrst	  

og	  fremst	  útliti	  og	  hegðun	  sem	  í	  sér	  felur	  hógværð	  meðal	  annars.	  Lausnin	  við	  þessu	  er	  ekki	  

mjög	  einföld,	  en	  að	  mínu	  mati	  eru	  auglýsingar	  og	  birtingarmyndir	  kynjanna	  hægt	  og	  rólega	  

að	  breytast.	  Í	  dag	  sjást	  vitaskuld	  margar	  auglýsingar	  sem	  viðhalda	  íhaldssömum	  hugmyndum,	  

en	  svo	  virðist	  vera	  að	  auglýsingaskrifstofurm,	  sem	  og	  kvikmyndaframleiðendur,	  séu	  búnir	  að	  

átta	  sig	  á	  því	  að	   fólk	  er	   farið	  að	  vakna	   til	   vitundar	  varðandi	  þetta.	  Þess	  vegna	  reyna	  þessir	  

aðilar	   að	   nálgast	   neytendur	   og	   markaðshópa	   á	   annan	   hátt	   eða	   með	   því	   að	   fara	   á	   móti	  

þessum	   stöðluðu	   hugmyndum.	   Það	   er	   samt	   enn	   allt	   of	  mikið	   af	   þessum	   hugmyndum	   um	  

hvernig	  við	  eigum	  að	  vera	  og	  fólk	  er	  enn	  litað	  af	  þessu	  og	  sjálf	  er	  ég	  engin	  undantekning.	  Ég	  

mála	  mig,	  geng	  í	  fötum	  úr	  nýjustu	  tísku	  og	  er	  með	  litað	  hár.	  Það	  eina	  sem	  ég	  var	  að	  vonast	  til	  

við	  þessi	  skrif	  var	  að	  skilja	  hvaðan	  þetta	  kemur,	  vera	  meðvituð	  um	  það	  hvað	  er	  að	  gerast	   í	  

kringum	  mig	  og	  fara	  þannig,	  vonandi,	  að	  taka	  því	  sem	  sagt	  er	  við	  mig	  í	  gegnum	  auglýsingar	  

með	   fyrirvara	   og	   vera	   örlítið	  meira	   gagnrýnin	   á	   nærumhverfið	  mitt.	   Að	  mínu	  mati	   er	   það	  

fyrsta	  skrefið	  í	  rétta	  átt.	  

